
ᑲᓇᑕᒥ ᒥᕐᖑᐃᓯᕐᕖᑦ ᓄᓇᕗᒻᒥ

ᓯᑕᒪᐅᔪᑦ ᐊᓯᖏᑦ ᑲᓇᑕᒥ ᒥᕐᖑᐃᓯᕐᕖᑦ ᓄᓇᕗᒥ ᑭᒡᒐᖅᑐᐃᔪᑦ 
ᐊᔾᔨᒌᙱᑦᑑᑕᐅᔪᓂᒃ ᐆᒃᑑᑎᒋᓗᒋᑦ ᑲᓇᑕᒥ 39ᖑᔪᓂᒃ 
ᓄᓇᖁᑎᒋᔭᐅᔪᒃᑯᑦ - ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ (ᕿᑭᖅᑖᓗᑉ 
ᐃᑭᖓ ᐅᐊᓐᓇᖓᓂᑦ), ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒃ (ᑲᓇᓐᓇᒦᑦᑐᖅ 
ᕿᑭᖅᑖᓗᒥ), ᖁᑦᑎᓂᕐᐹᖅ ᑲᓇᑕᒥ ᒥᕐᖑᐃᓯᕐᕕᒃ (ᑲᓇᓐᓇᒦᑦᑐᖅ 
ᖁᑦᑎᒃᑐᒥ), ᐊᒻᒪᓗ ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ 
(ᐱᖓᓐᓇᒦᑦᑐᖅ ᖁᑦᑎᒃᑐᒥ).

ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ
www.parks.canada.ca/auyuittuq

ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒃ
www.parks.canada.ca/sirmilik

ᖁᑦᑎᓂᕐᐹᖅ ᑲᓇᑕᒥ ᒥᕐᖑᐃᓯᕐᕕᒃ
www.parks.canada.ca/quttinirpaaq

ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ
www.parks.canada.ca/qausuittuq 

ᖃᐅᔨᒋᐊᕐᕕᒃᓴᐃᑦ

ᖃᐅᔨᒋᐊᕐᕕᐅᔪᓐᓇᖅᑐᑦ ᐅᒃᑯᓯᒃᓴᓕᖕᒥ ᑲᓇᑕᒥ 
ᒥᕐᖑᐃᓯᕐᕕᒃ ᓴᓇᔨᒋᔭᐅᔪᑦ ᐃᕐᖐᓈᖅᑕᐅᑎᒃᑯᑦ 
ᐅᕝᕙᓘᓐᓃᑦ ᐅᖄᓚᐅᑖ, ᐅᕝᕙᓘᓐᓃᑦ ᐃᑭᐊᖅᑭᕕᖓ 
ᑕᑯᒋᐊᕐᓗᒍ: www.parks.canada.ca/ukkusiksalik

ᓇᐅᔮᑦ ᑎᑎᕋᕐᕕᒃ
ᐅᖄᓚᐅᑖ: (867) 462-4500
ᓱᑲᑐᒃᑯᑦ: (867) 462-4095
ᐃᕐᖐᓈᖅᑕᐅᑦ: nunavut.info@pc.gc.ca

ᐃᑲᕐᕋᖏᑦ ᒪᑐᐃᖓᖃᑦᑕᕐᓂᖓ
ᐅᑭᐅᓗᒃᑖᒃᑯᑦ
ᓴᓇᑦᑕᐃᓕᐅᕌᓂᒃᑐᒥ ᑕᓪᓕᒻᒥᕐᒧᑦ
8:30ᒥ ᐅᑉᓛᒃᑯᑦ - 12:00ᒧᑦ ᐅᑉᓗᕈᒥᑕᕐᓇᒧᑦ
1:00ᒥ ᐅᑉᓗᒃᑯᑦ - 5:00ᒧᑦ ᐅᓐᓄᒃᓴᒃᑯᑦ
ᒪᑐᓯᒪᓲᖅ ᐱᓇᓱᐊᕈᓯᐅᑉ ᓄᙳᐊᓂ

ᐃᑭᐊᖅᑭᕕᒃᑯᑦ ᖃᐅᔨᒋᐊᕐᕕᐅᔪᓐᓇᖃᑦᑕᕐᒥᔪᒍᑦ: 
@ParksCanadaNunavut
@ParksCanNunavut

ᐊᔾᔨ: ᒪᕐᓕᔅ ᐳᑦᓱ

ᑐᙵᓱᒋᑦᑎ

ᐅᒃᑯᓯᒃᓴᓕᒃ ᑲᓇᑕᒥ ᒥᕐᖑᐃᓯᕐᕕᒃ ᒥᐊᓂᖅᓯᔪᖅ 20,885 ᑭᓛᒥᑕᓂᒃ 
ᑭᑉᐹᕆᒃᑐᒃᑯᑦ ᐅᒃᑯᓯᒃᓴᓕᖕᒥ, 100ᓂᒃ ᑭᓛᒥᑕᓂᒃ ᑕᑭᓂᓕᒃ ᓄᓇᒥ 
ᐃᒪᕐᒧᑦ ᑕᓯᐅᔭᕐᔪᐊᑉ ᐅᐊᖕᓇᖓᑕ ᑲᓇᖕᓇᖅᐸᓯᖓᓂᒃ ᓯᒡᔭᒃᑯᑦ.  
ᐅᒃᑯᓯᒃᓴᓕᒃ ᐊᖏᔪᒻᒪᕆᐊᓘᖕᒪᑦ 1700-1800ᖏᓐᓂᒃ ᓄᓇᓕᖕᓄᑦ 
ᓅᑲᑕᖃᑦᑕᓚᐅᖅᑐᑦ ᐃᓱᒪᓕᓚᐅᖅᓯᒪᔪᑦ ᑕᐅᕙᓐᓇ ᐅᑭᐅᖅᑕᖅᑐᒥ 
ᐊᑉᖁᑎᖓ ᑕᕆᐅᒃᑰᖑᓇᓱᒋᑉᓗᒍ.  ᐅᑭᐅᖅᑕᖅᑐᒥ ᐊᑉᖁᑎᖓ 
ᑕᕆᐅᒃᑰᖑᓚᐅᙱᑦᑐᖅ, ᑭᓯᐊᓂ ᐱᒻᒪᕆᐊᓗᒃᑕᐅᖅ ᐊᓯᖏᓐᓂᒃ 
ᐱᔾᔪᑎᖃᖅᖢᓂ.

ᐅᒃᑯᓯᒃᓴᓕᐅᑉ ᓱᓇᓗᒃᑖᖃᖅᑎᓪᓗᒍ ᐱᑕᖃᕐᓂᖅᐹᖑᔪᖅ ᐆᒪᔪᓂᒃ 
ᐊᒻᒪᓗ ᐃᓕᖅᑯᓯᑐᖃᑎᒍᑦ ᐊᑐᖅᑕᐅᖃᑦᑕᖅᓯᒪᔪᓂᒃ ᓄᓇᓂᒃ.  
ᓄᓇᖓᓂ ᒪᕋᒐᓚᐃᑦ, ᖃᐃᖅᑐᐃᑦ, ᐱᕈᖅᑐᓖᑦ ᐊᒻᒪᓗ ᐅᓕᖃᑦᑕᖅᑐᖅ 
ᐃᒪᖓ ᑎᓂᖃᑦᑕᖅᑐᕐᓗ ᐊᒻᒪᓗ ᐃᒪᖁᑎᖏᑦ, ᐅᒃᑯᓯᒃᓴᓕᐅᑉ 
ᓄᓇᖁᑎᖓ ᒥᕐᖑᐃᓯᕐᕕᓕᐊᖑᓯᒪᔪᖅ ᑲᓇᑕᒥ.  ᑕᒪᓐᓇ ᓄᓇ 
ᓄᓇᖁᑎᒋᔭᐅᔪᖅ ᐊᔾᔨᒌᙱᑦᑐᑕᐅᔪᓄᑦ ᐆᒪᔪᓄᑦ. ᓇᓄᕐᓄᑦ, ᑐᒃᑐᓄᑦ, 

ᐅᒥᖕᒪᖕᓄᑦ, ᐊᒪᕈᕐᓄᑦ ᐊᒻᒪᓗ ᑎᕆᒐᓂᐊᓄᑦ ᐊᒥᒐᙱᑦᑐᓄᑦ.  
ᓇᒃᑐᕋᓖᑦ ᐅᕝᕙᓘᓐᓃᑦ ᑭᒡᒐᕕᐊᕐᔪᐃᑦ ᑕᑯᔭᐅᔪᓐᓇᖃᑦᑕᖅᑐᑦ 
ᖃᖓᑕᑎᓪᓗᒋᑦ ᓯᒃᓯᒃᓯᐅᖅᑐᑦ, ᐊᕕᙵᖅᓯᐅᖅᑐᑦ ᐊᒻᒪᓗ ᐅᑲᓕᕋᓱᒃᑐᑦ. 
ᐃᒪᕐᒥᐅᑕᑦ ᑕᐃᒫᓗᐃᑦᑕᐅᖅ, ᐊᔾᔨᓕᐅᕆᔪᓐᓇᕋᔭᖅᑐᒃᓴᐅᔪᓯ ᓇᑦᑎᕐᓂᒃ, 
ᕿᓇᓗᒐᕐᓂᒃ, ᐃᖃᓗᖕᓂᒃ ᐊᒻᒪᓗ ᓇᓄᕐᓂᒃ.

ᐅᒃᑯᓯᒃᓴᓕᒃ ᐅᒃᑯᓯᒃᓴᖃᑦᑎᐊᖅᑐᖅ ᖃᑦᑕᓕᐅᕈᑎᒃᓴᑦᑎᐊᕙᖕᓂᒃ 
ᖁᓪᓕᓕᐅᕈᑎᑦᑎᐊᕙᖕᓂᒡᓗ, ᐅᒃᑯᓯᒃᓴᖅ ᒥᕐᖑᐃᓯᕐᕕᐅᑉ ᐃᓗᐊᓂ 
ᓇᓂᔭᐅᔪᓐᓇᖅᑐᖅ.  ᑕᒪᓐᓇ ᑕᒡᕙ ᓄᓇᖓᑕ ᑲᔾᔮᕐᓇᕈᑎᒋᓚᐅᖅᑕᖓ 
ᑕᐃᑲᓂ ᓄᓇᑖᓚᐅᖅᑐᓄᑦ.  ᐃᒪᕐᒥᐅᑕᖃᑦᑎᐊᖅᖢᓂᓗ ᐅᒃᑯᓯᒃᓴᓕᒃ 
ᓄᓇᒋᔭᐅᖃᑦᑕᖅᓯᒪᔪᖅ ᐃᓄᖕᓄᑦ ᓯᕗᓪᓕᕕᓂᖏᓐᓄᓪᓗ.  ᑕᒪᓐᓇ 
ᓇᓗᓇᐃᖅᑕᐅᓯᒪᔪᓐᓇᖅᑐᖅ 450ᑯᑦ ᑎᑎᕋᖅᑕᐅᓯᒪᓂᑰᔪᒃᑯᑦ 
ᐃᑦᓴᕐᓂᑕᖃᕐᕕᒃᑯᓪᓗ ᒥᕐᖑᐃᓯᕐᕕᐅᑉ ᐃᓗᐊᓂ ᓲᕐᓗ ᑐᐱᕐᕕᕕᓂᒃᑯᑦ, 
ᐱᕈᔭᖃᕐᕕᕕᓂᒃᑯᑦ ᐊᒻᒪᓗ ᑎᕆᒐᓂᐊᓂᒃ ᑮᔭᖃᑦᑕᕐᕕᕕᓃᑦ.

ᐃᓄᐃᑦ ᐃᓕᖅᑯᓯᑐᖃᖏᑦᑎᒍᑦ ᖃᓄᐃᓕᐅᕈᑕᐅᖃᑦᑕᖅᓯᒪᔪᑦ 

ᐅᒃᑯᓯᒃᓴᓕᒃ ᐊᖏᕐᕋᕆᔭᐅᖃᑦᑕᓚᐅᖅᑐᖅ ᐃᓄᖕᓄᑦ ᐅᑉᓗᒥᓱᓕ ᐃᓅᔪᓄᑦ.  ᐊᒥᓲᔪᑦ 
ᐃᓅᓚᐅᖅᑐᑦ ᓄᓇᓖᑦ ᐱᙳᖅᑎᑕᐅᖅᑳᖅᑎᓐᓇᒋᑦ ᐱᕈᖅᓴᖅᑕᐅᓚᐅᖅᑐᑦ ᐅᒃᑯᓯᒃᓴᓕᐅᑉ 
ᓯᒡᔭᖓᓂ.  ᓄᓇᖅᑲᑎᒌᑦ ᓄᓇᓕᖕᒥ ᐊᒃᑐᐊᓂᖃᖅᑐᑦ ᓱᓕ, ᐊᒻᒪᓗ ᑕᑯᒐᔪᖕᓇᖅᑐᖅ 
ᐃᓄᖕᓂᒃ ᑐᐱᖅᓯᒪᔪᓂᒃ ᒥᕐᖑᐃᓯᕐᕕᐅᑉ ᐃᓗᐊᓂ, ᐃᓕᖅᑯᓯᑐᖃᑎᒍᑦ ᐊᖑᓇᓱᒃᑐᑎᑦ.

ᐃᒃᐱᒋᑦᑎᐊᖃᑦᑕᕐᓗᓯᐅᒃ ᐃᓄᐃᑦ ᐊᖑᓇᓱᒍᑎᒋᖃᑦᑕᖅᑕᖏᑦ, ᐃᖃᓗᒐᓱᖃᑦᑕᕐᓂᖏᑦ 
ᐊᒻᒪᓗ ᑮᔭᖃᑦᑕᕐᓂᒃᑯᑦ ᐱᔪᓐᓇᐅᑎᒋᔭᖏᑦ ᐃᓄᐃᑦ ᐸᒡᕕᓵᕆᖃᑦᑕᙱᓪᓗᒋᑦ 
ᐊᒻᒪᓗ ᐅᐸᑐᐃᓐᓇᖃᑦᑕᙱᓪᓗᒋᑦ ᑭᓯᐊᓂ ᖃᐃᖁᔨᓯᒪᔭᕌᖓᑕ.  ᓄᓇᕗᖕᒥ 
ᐃᓄᐃᑦ ᐃᖏᕐᕋᔭᒍᓐᓇᖃᑦᑕᖅᑐᑦ ᒥᕐᖑᐃᓯᕐᕕᖕᒥ ᐃᖏᕐᕋᔾᔪᑎᒃᑯᑦ ᐃᑯᒪᓕᒃᑯᑦ 
ᐊᖑᓇᓱᒋᐊᖅᑐᖅᓯᒪᓗᑎᒃ, ᑭᓯᐊᓂ ᑭᓇᑐᐃᓐᓇᖅ ᐳᓚᕋᖅᑎᑦᑎᔪᖅ ᒥᕐᖑᐃᓯᕐᕕᖕᒧᑦ 
ᑮᓇᐅᔭᓕᐅᕐᓂᒃᑯᑦ ᓇᖕᒥᓂᖃᕐᓂᕐᒧᑦ ᓚᐃᓴᓐᓯᖃᕆᐊᓕᒃ.

ᐊᔾᔨ: ᑭᐅᕆᓐ ᐱᑦᑲᐅ

ᐊᔾᔨ: ᑲᓇᑕᒥ ᒥᕐᖑᐃᓯᕐᕕᒃ

ᖃᐅᔨᒪᓂᐊᖅᐳᓯ 

ᐊᒥᓲᓂᖅᐹᖑᔪᓐᓇᕐᓂᖏᓐᓄᑦ 

ᐋᖅᑭᒃᑕᐅᓯᒪᔪᖅ 15 

ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ 

ᐃᓄᖃᕈᓐᓇᕐᓂᖓ.

ᐅᒥᐊᒃᑯᑦ ᐳᓚᕋᕐᓂᖅ, ᐱᓱᓗᖕᓂᖅ ᐊᒻᒪᓗ ᐆᒪᔪᓂᒃ 
ᑕᐅᑐᕋᓐᓈᕐᓂᖅ
ᒥᕐᖑᐃᓯᕐᕕᓕᐊᖅᖢᓂ ᐅᒥᐊᒃᑯᑦ ᓄᓇᒧᙵᐅᔾᔨᔨᒥᒃ ᐱᖃᑎᖃᖅᖢᓂ ᐊᔪᙱᑦᑎᐊᖅᑐᒥᒃ 
ᐊᓕᐊᓇᐃᑦᑐᓪᓚᕆᒃ ᐅᑭᐅᖅᑕᖅᑐᒥ ᖃᐅᔨᕚᓪᓕᕐᓇᖅᑐᖅ ᐊᒻᒪᓗ ᐅᒃᑯᓯᒃᓴᓕᖕᒥ 
ᖃᐅᔨᒪᕚᓪᓕᕐᓇᖅᖢᓂ. ᐊᑦᑕᓇᙱᓐᓂᖅᐹᖑᔪᖅ ᐅᒥᐊᒃᑯᑦ ᓇᓄᕐᓂᒃ ᑕᐅᑐᖕᓂᐊᕐᓗᓂ ᐊᒻᒪᓗ 
ᐃᒪᕐᒥᐅᑕᓂᒃ ᑕᑯᓐᓇᓪᓚᕆᒃᑐᖅ ᓇᑦᓯᕐᓂᒃ, ᕿᓇᓗᒐᕐᓂᒃ, ᐊᐃᕕᕐᓂᒃ, ᐋᕐᓗᕐᓂᒃ, ᐊᕐᕕᕐᓂᒃ 
ᐊᒻᒪᓗ ᖃᑯᑎᒃᑯᑦ ᑕᑯᓐᓇᖃᑦᑕᖅᖢᓂ ᑑᒑᓕᖕᓂᒃ.  ᖃᔭᖅᑐᖁᔨᓗᐊᖃᑦᑕᙱᑦᑐᑦ ᓇᓄᐃᑦ 
ᐅᓗᕆᐊᓇᓗᐊᕐᓂᖏᓐᓄᑦ.

ᐅᒃᑯᓯᒃᓴᓕᖕᒥ, ᐅᑉᓘᔪᒥ ᐱᓱᓗᖕᓇᖃᑦᑕᕐᒥᔪᖅ ᓯᒡᔭᒃᑯᑦ ᐊᒻᒪᓗ ᖃᖅᑲᖏᑦᑎᒍᑦ ᓄᓇᒥ 
ᓇᓄᕐᓂᒃ ᖃᐅᔨᓴᖅᑎᖃᕐᓗᓂ.  ᑕᑯᒋᐊᖅᓯᓂᐊᕐᓗᓂ ᓱᓇᓂᒃ ᑕᐅᑐᖕᓇᖅᑐᖅ ᐆᒪᔪᓂᒃ ᐊᒻᒪᓗ 
ᐊᒥᒐᙱᑦᑐᓂᒃ ᐃᓕᖅᑯᓯᑐᖃᑎᒍᑦ ᓄᓇᓂᒃ ᐊᑐᖅᑕᐅᖃᑦᑕᖅᓯᒪᔪᓂᒃ ᑕᐃᒫᓗᐃᑦ ᒥᕐᖑᐃᓯᕐᕕᖕᒥ.  
ᖃᐅᒪᐃᓐᓇᖃᑦᑕᓕᖅᑎᓪᓗᒍ ᐊᐅᔭᒃᑯᑦ ᖃᖓᑐᐃᓐᓇᖅ ᐱᓱᓗᖕᓇᖅᑐᖅ, ᑭᓯᐊᓂ ᑎᓂᖃᑦᑕᕐᓂᖓ 
ᓄᖅᑲᖓᔾᔪᑕᐅᔪᓐᓇᖅᑐᖅ ᑎᓂᓐᓂᖓ ᑕᐅᕗᙵᓘᖃᑦᑕᕐᒪᑦ ᐅᒥᐊᖅᑐᕐᓇᖃᑦᑕᕐᓇᓂ 
ᑕᐃᒪᐃᑎᓪᓗᒍ.

ᐅᑉᓗᒥᒧᑦ ᐊᑎᕐᓂᒃ ᑕᑯᔪᒪᒍᕕᑦ ᓄᓇᒧᙵᐅᔾᔨᕙᒃᑐᓂᒃ ᐅᒥᐊᓕᖕᓂᒃ ᐊᑐᓂ ᓄᓇᓕᖕᓂ, 
ᓄᓇᓕᐅᑉ Hᐊᒻᓚᒃᑯᑦ ᑎᑎᕋᕐᕕᖓ ᖃᐅᔨᒋᐊᕐᕕᒋᓗᒍ. ᐅᒥᐊᒃᑯᑦ ᒥᕐᖑᐃᓯᕐᕕᓕᐊᕐᓂᖅ 
ᐅᑉᓗᓗᒃᑖᒃᑯᑦ ᐊᑯᓂᒃᑲᓐᓂᕐᓘᓐᓃᑦ ᑲᒪᒋᔭᐅᔪᓐᓇᓲᑦ, ᑕᐃᒪᐃᒻᒪᑦ ᐱᐅᓇᔭᖅᑐᖅ 
ᖃᐅᔨᒋᐊᖃᑦᑕᕐᓗᓂ ᖃᓄᐃᓕᐅᕈᑎᒃᓴᓂᒃ.

ᑐᐱᖅᓯᒪᓂᖅ
ᑐᐱᖅᓯᒪᔪᓐᓇᖃᑦᑕᖅᑐᑦ ᑭᓯᒥ ᓴᙱᔪᒥᒃ ᓴᐴᓗᑕᖃᕐᓗᓂ ᓱᑲᓐᓇᖅᑐᓂᒃ ᓇᓗᓇᐃᒃᑯᑕᖃᕐᓗᓂᓗ 
ᑐᐱᖅᑲᕕᓐᓂᒃ/ᑕᕐᒫᓯᒪᕕᓐᓂᒃ.  ᓯᓂᒃᑕᕐᓂᐊᕐᓗᓂ ᖃᐅᔨᓴᖅᑎᖃᕆᐊᖃᕐᓂᖏᓐᓄᑦ. 
ᓯᓂᒃᑕᕐᓂᐊᕐᓗᓂ ᓯᑎᔪᒥᒃ ᑐᐱᖃᙱᑦᑐᒃᑯᑦ (ᐊᑐᐃᓐᓇᐅᙱᑦᑐᑦ ᓱᓕ) ᐅᕝᕙᓘᓐᓃᑦ ᓱᑲᓐᓇᖅᑐᒥ 
ᐊᕙᓗᑕᖃᙱᓪᓗᓂ ᐱᑎᑕᐅᑦᑕᐃᓕᓯᒪᓲᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᖕᒥ.

ᓇᓄᖃᓪᓚᕆᖃᑦᑕᖅᑎᓪᓗᒍ ᐅᒃᑯᓯᒃᓴᓕᒃ, ᑕᐃᑯᙵ ᐳᓚᕋᖅᑐᑦ 
ᒪᓕᒐᑎᒍᑦ ᓇᓄᕐᓂᒃ ᖃᐅᔨᓴᖅᑎᓂᒃ ᐱᖃᑎᖃᖃᑦᑕᕆᐊᓖᑦ 
ᐅᒃᑯᓯᒃᓴᓕᒃ ᒥᕐᖑᐃᓯᕐᕕᖓᓄᙵᐅᓂᐊᕐᓗᑎᒃ.

ᖃᓄᐃᓕᐅᕈᑎᒃᓴᑦ

ᐊᔾᔨ: ᔪᕙᓐ ᓯᒥᒃ

ᐊᔾᔨ: ᔪᕙᓐ ᓯᒥᒃ

ᐃᓕᖅᑯᓯᑐᖃᑎᒍᑦ ᐃᓂᒋᔭᐅᖃᑦᑕᖅᓯᒪᔪᑦ
450 ᐅᖓᑖᓃᑦᑐᑦ ᑎᑎᕋᖅᑕᐅᓯᒪᔪᑦ ᐃᑦᑕᕐᓂᓴᖃᕐᕖᑦ ᒥᕐᖑᐃᓯᕐᕕᒃ ᑲᓇᑕᒥ.  ᐃᓚᖏᑦ 
ᐊᑕᐅᓰᓐᓇᕐᒧᑦ ᑐᕌᖓᓂᓖᑦ ᓲᕐᓗ ᑐᐱᕐᕕᕕᓂᖃᖅᖢᑎᒃ ᐅᕝᕙᓘᓐᓃᑦ ᐱᕈᔭᖃᕐᕕᕕᓃᑦ, 
ᐊᓯᖏᓪᓗ ᐊᒥᓱᓂᒃ ᐃᓗᓕᓖᑦ ᓲᕐᓗ ᑐᐱᕐᕕᕕᓂᖃᖅᖢᑎᒃ, ᐱᕈᔭᖃᕐᕕᕕᓂᓖᑦ, ᑎᕆᒐᓂᐊᓄᑦ 
ᑮᔭᖃᑦᑕᕐᕕᕕᓂᓖᑦ, ᐃᖃᓗᒐᓱᒡᕕᕕᓃᑦ ᐊᒻᒪᓗ ᐃᓗᕕᓖᑦ.

ᐊᒃᖢᖏᖅᑕᐅᑎᑕᓕᒃ ᐃᓗᓕᓕᒻᒪᕆᐊᓗᒃ, ᐊᖏᔪᒥᒃ ᐅᔭᕋᒃᑕᓕᒃ ᐃᓄᐃᑦ ᐅᒃᐱᕈᓱᒃᑐᑦ 
ᑕᐃᑲᓂ ᐃᓄᐃᑦ ᐊᒃᖢᓈᕐᒥᒃ ᐊᑐᖅᖢᑎᒃ ᐱᙳᐊᖃᑦᑕᓚᐅᕐᓂᖏᓐᓄᑦ.  ᐃᑦᑕᕐᓂᓴᓕᕆᔩᑦ 
ᐅᒃᐱᕈᓱᒃᑐᑦ ᐅᔭᕋᒃ ᑕᐃᑲᓃᑦᑐᖅ ᐊᑐᖅᑕᐅᖃᑦᑕᓚᐅᕋᓱᒋᑉᓗᒍ ᑕᐃᑉᓱᒪᓂᐊᓗᒃ ᐊᒻᒪᓗ 
ᒫᓐᓇᓵᕐᓚᒃ.  ᐊᒃᖢᖏᖅᑕᐅᑎᑕᓕᒃ ᐃᒪᓐᓇ ᑐᑭᓕᒃ “ᐃᓂᒋᔭᐅᔪᖅ ᐊᒃᖢᓈᕐᒥᒃ ᐊᑐᖅᖢᑎᒃ 
ᕿᑎᒡᕕᐅᖃᑦᑕᖅᓯᒪᓂᖓᓄᑦ.”

1925ᒥ, ᓂᐅᕕᕐᕕᖕᒥ ᑕᐃᑲᓂ ᐃᓕᓯᔪᖃᓚᐅᖅᓯᒪᔪᖅ ᐅᒃᑯᓯᒃᓴᓕᐅᑉ ᐱᒋᐊᕐᕕᖓᓂᒃ 
ᑎᓂᑦᑕᕐᕕᐅᔪᒥ ᐅᓕᑦᑕᕐᕕᐅᔪᒥᓗ, ᓄᓇᒥᙶᖅᑐᓂᒃ ᑭᐳᖃᑎᖃᖃᑦᑕᕈᒪᑉᓗᑎᒃ ᐊᒻᒪᓗ 
ᑕᐃᒪᒃᑲᓐᓃᑦ ᓇᐅᒃᑰᕐᕕᐅᖃᑦᑕᖅᓯᒪᔪᑦ ᑭᐳᖃᑎᖃᕐᕕᐅᖃᑦᑕᖅᓯᒪᔪᑦ.  ᑕᒪᐃᓐᓂᒃ 
ᓂᐅᕕᕐᕕᕕᓂᐅᓯᒪᔪᓂᒃ, ᑖᒻᓇᑐᐊᑦᑎᐊᖅ ᐃᓄᖕᒧᑦ ᐊᐅᓚᑕᐅᓯᒪᔪᖅ.  ᓂᐅᕕᕐᕕᕕᓂᖅ ᐊᓯᖏᓪᓗ 
ᐃᒡᓗᕐᔪᐊᑦ ᒪᑭᑕᔪᑦ ᓱᓕ ᐱᖁᑎᑐᖃᐃᑦ ᑕᐅᕙᓂ.

ᐃᓚᖏᑦ ᐃᓕᖅᑯᓯᑐᖃᑎᒍᑦ ᐱᓕᕆᕝᕕᐅᖃᑦᑕᖅᓯᒪᓂᑰᔪᑦ ᐅᐸᒃᑕᐅᓂᐊᕌᖓᑕ ᐳᓚᕋᖅᑎᓄᑦ 
ᐳᓚᕋᖅᑏᑦ ᐱᖃᑎᖃᖃᑦᑕᕆᐊᓖᑦ ᐃᓕᓐᓂᐊᖅᓯᒪᔪᒥᒃ ᐃᒪᓐᓈᖅᑐᐃᔨᒥᒃ ᐊᒻᒪᓗ ᓇᓄᕐᓂᒃ 
ᖃᐅᔨᓴᖅᑎᒥᒃ.  ᓂᐅᕕᕐᕕᕕᓂᕐᒥᒃ ᑕᑯᔭᖅᑐᕈᒪᒍᕕᑦ, ᖃᐅᔨᒋᐊᕐᕕᒋᓗᒍ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ 
ᓴᓇᔨ ᑐᑭᓯᒋᐊᕐᓗᑎᑦ ᐃᓕᓐᓂᐊᖅᑎᑕᐅᓯᒪᔪᑦ ᐃᒪᓐᓈᖅᑐᐃᔨᑦ ᒥᒃᓵᓄᑦ.  ᐊᒃᖢᖏᖅᑕᐅᑎᑕᓕᒃ 
ᒫᓐᓇᐅᔪᖅ ᒪᑐᐃᖓᙱᑦᑐᖅ ᐳᓚᕋᖅᑎᓄᑦ.

ᖃᓄᐃᓕᐅᕈᑎᒃᓴᑦ

ᖃᐅᔨᒋᐊᕐᕕᒋᓗᒋᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔩᑦ ᓯᕗᓂᑐᖄᓂ 
ᐳᓚᕋᓚᐅᖅᑳᖅᑎᓐᓇᑎᑦ ᐅᖃᖃᑎᒋᔪᓐᓇᕈᒪᑉᓗᒋᑦ ᐳᓚᕋᕈᒫᕐᓂᖅᐱᑦ 
ᐸᕐᓇᐅᑎᖓᓂᒃ ᐊᒻᒪᓗ ᑐᒃᓯᕋᐅᑎᓂᒃ ᑕᑕᑎᕆᓗᑎᑦ ᐱᕈᔭᖃᕐᕕᕕᓃᑦ 
ᒥᒃᓵᓄᑦ ᑐᕌᖓᔪᓂᒃ ᐅᕝᕙᓘᓐᓃᑦ ᑐᔪᕐᒥᕕᐅᕙᒃᑐᓂᒃ.

ᐊᔾᔨ: ᑲᓇᑕᒥ ᒥᕐᖑᐃᓯᕐᕕᒃ

ᐊᔾᔨ: ᐸᕐᑉ ᐳᕆᑕᓐ

ᐊᔾᔨ: ᑲᓇᑕᒥ ᒥᕐᖑᐃᓯᕐᕕᒃ

ᖃᖓ ᐳᓚᕋᕋᔭᕐᒪᖔᖅᐱᑦ

ᐸᕐᓇᐃᓯᒪᒍᕕᑦ ᒥᕐᖑᐃᓯᕐᕕᓕᐊᕈᒪᓇᔭᕐᓂᕐᒧᑦ ᓯᑯ ᓯᖁᑉᑎᓕᖅᑎᓪᓗᒍ 
ᐅᕝᕙᓘᓐᓃᑦ ᖁᐊᖅᐸᓪᓕᐊᓕᖅᑎᓪᓗᒍ, ᐅᖃᓗᖁᓇᔭᖅᑕᑉᑎᒋᑦ ᐅᒃᑯᓯᒃᓴᓕᒃ 
ᒥᕐᖑᐃᓯᕐᕕᒃ ᓴᓇᔨᖏᓐᓄᑦ ᖃᐅᔨᒋᐊᕐᓗᑎᑦ ᖃᓄᐃᓕᖓᓕᕐᒪᖔᑦ ᓯᑯ.  
ᑕᑯᒋᐊᕈᓐᓇᕐᒥᔪᑎᑦ ᐅᕗᙵ ice-glaces.ec.gc.ca ᐅᑭᐅᖅᑕᖅᑐᒥ ᓯᑯᒋᔭᐅᔪᑦ 
ᖃᓄᐃᓕᖓᓕᕐᓂᖏᓐᓄᑦ.

ᐅᑭᐅᖅᑕᖅᑐᒥ ᐅᑭᐅᑉ ᐃᓗᐊᓂ ᐊᕕᒃᑐᖅᓯᒪᔪᑦ ᐊᒻᒪᓗ 
ᐳᓚᕋᕐᓂᕆᓂᐊᖅᑕᐃᑦ
ᐅᑯᐊ ᑕᒡᕙ ᐅᑭᐅᑉ ᐃᓗᐊᓂ ᐊᕕᒃᑐᖅᓯᒪᔪᒃᑯᑦ ᐊᒻᒪᓗ ᓇᓗᓇᐃᔭᐅᑎᑦ ᖃᓄᖅ 
ᒥᕐᖑᐃᓯᕐᕕᖕᒨᕋᔭᕐᒪᖔᖅᐱᑦ.  ᖃᐅᔨᒪᓂᐊᖅᐳᑎᑦ ᓇᓕᐊᑐᐃᓐᓇᑦ ᒪᑐᓯᒪᑐᐃᓐᓇᕆᐊᖃᕐᒪᑕ 
ᖃᖓᑐᐃᓐᓇᒃᑯᑦ. ᑕᑯᒋᐊᕐᓗᒋᑦ ᑐᑭᓯᒋᐊᕈᑎᒃᓴᑦ ᓄᕙᒡᔪᐊᕐᓂᐅᑉ-19 ᒪᓕᒃᑕᐅᔭᕆᐊᓖᑦ 
ᒥᒃᓵᓄᑦ ᒪᒃᐱᒐᕐᒥ iᒥ. ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔨᖏᑦ ᖃᐅᔨᒋᐊᕐᕕᒋᖁᓇᔭᖅᑕᖅᐳᑦ 
ᒫᓐᓇᐅᔪᖅ ᖃᓄᐃᓕᖓᓕᕐᓂᖓᓄᑦ.

ᐅᐱᕐᖔᒃᑯᑦ
ᒫᑦᓯᒥ ᒪᐃᒧᑦ

ᐅᐱᕐᖔᒃᑯᑦ ᑎᑭᑦᑐᓐᓇᖃᑦᑕᕋᔭᖅᑐᒃᓴᐅᔪᑦ ᓯᑭᑑᒃᑯᑦ 
ᐅᕝᕙᓘᓐᓃᑦ ᕿᒧᒃᓯᒃᑯᑦ ᒪᐃ ᕿᑎᐊᓄᑦ ᑐᑭᓪᓗᒍ.  ᒪᐃ 
ᓄᙳᐊᓂ, ᐊᐳᑎ ᓯᑯᓗ ᐊᐅᒃᐸᓪᓕᐊᓕᖅᑎᓪᓗᒋᒃ 
ᐃᖏᕐᕋᔪᓐᓇᕐᓂᖅ ᓇᓗᓇᖅᓯᓲᖅ.

ᓯᑯ ᓯᖁᑉᑎᖅᑎᓪᓗᒍ
ᔫᓂᒥ ᔪᓚᐃ ᕿᑎᐊᓄᑦ

ᓯᑯ ᓯᖁᑉᑎᖅᑎᓪᓗᒍ, ᒥᕐᖑᐃᓯᕐᕕᓕᐊᓕᖃᑦᑕᖅᑐᑦ ᑎᖕᒥᓲᒃᑯᑦ 
ᑭᓯᒥ; ᒥᕐᖑᐃᓯᕐᕕᒃ ᐅᐸᒃᑕᐅᔪᓐᓇᖃᑦᑕᙱᒻᒪᑦ ᐅᒥᐊᒃᑯᑦ ᔫᓂᒥ 
ᔪᓚᐃ ᕿᑎᐊᓄᑦ.

ᐊᐅᔭᒃᑯᑦ
ᔪᓚᐃ ᕿᑎᐊᓂ 
ᐅᑐᐱᕆᒧᑦ

ᐅᒥᐊᒃᑯᑦ ᒥᕐᖑᐃᓯᕐᕕᓕᐊᕐᓇᖅᑐᖅ. ᐱᐅᓂᖅᐹᖅ 
ᐱᓱᓗᖕᓂᐊᕐᓗᓂ ᑐᐱᖅᓯᒪᓂᐊᕐᓗᓂᓗ ᔪᓚᐃ ᕿᑎᐊᓂ 
ᐊᒐᓯᒧᑦ.

ᐅᑭᐊᒃᓵᒃᑯᑦ ᐅᑭᐅᒥᓗ
ᓄᕕᐱᕆᒥ ᒫᑦᓯᒧᑦ

ᐅᑭᐊᒃᓵᒃᑯᑦ ᐅᑭᐅᒃᑯᓪᓗ ᐅᐸᒃᑕᐅᖁᔭᐅᓯᒪᖃᑦᑕᙱᑦᑐᖅ 
ᓇᓄᖃᕐᓂᖅᓴᐅᓕᖃᑦᑕᕐᒪᑦ, ᓯᓚᓗ ᓂᒡᓕᓇᓗᐊᕐᓂᖓᓄᑦ 
ᐊᒻᒪᓗ ᑖᓗᐊᖃᑦᑕᓕᕐᓂᖓᓄᑦ.

ᐅᒃᑯᓯᒃᓴᓕᒃ ᒥᕐᖑᐃᓯᕐᕕᓕᐊᕐᓂᐊᕐᓗᓂ

ᐊᓯᐊᓂᒃ ᓄᓇᓕᒡᔪᐊᕐᒥ 
ᐱᖁᑎᓂᒃ ᑎᑭᑎᑦᑎᓂᐊᕈᕕᑦ, 
ᐃᓚᓯᒋᐊᖅᓯᒃᑲᓐᓂᕆᐊᖃᕋᔭᖅᑐᑎᑦ 
ᐊᕐᕕᓂᓕᖕᓂᒃ ᐱᓇᓱᐊᕈᓯᕐᓂᒃ 
ᑎᖕᒥᓲᖃᕐᕕᒃᑯᑦ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᕐᒧᑦ 
ᑐᕌᖓᓇᔭᖅᑐᓂᒃ 
ᐱᕕᒃᓴᖃᑦᑎᐊᕈᓐᓇᖁᑉᓗᑎᑦ 
ᑎᑭᑎᑦᑎᓂᐊᕐᓂᕐᒧᑦ.

ᑎᖕᒥᓲᒃᑯᑦ ᑎᑭᓐᓇᖅᑐᖅ ᓄᓇᕗᒧᑦ
ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᑎᑭᑕᐅᔪᓐᓇᖃᑦᑕᖅᑐᖅ ᖃᒪᓂ’ᑐᐊᒃᑯᑦ, ᐃᒡᓗᓕᒑᕐᔪᒃᑯᑦ, ᓴᓪᓕᒃᑯᑦ, ᑲᖏᖅᖠᓂᒃᑯᑦ, 
ᐊᒻᒪᓗ ᓇᐅᔮᒃᑯᑦ.  ᑎᖕᒥᓲᑦ ᑎᑭᖃᑦᑕᖅᑐᑦ ᑲᖏᖅᖠᓂᕐᒧᑦ ᐅᐃᓂᐲᖕᒥᙶᖅᖢᑎᒃ ᑲᓇᐃᑎᐊᓐ ᓄᐊᑦᑯᑦ 
(Canadian North) ᐊᒻᒪᓗ ᑳᒻ ᐃᐅᒃᑯᑦ (Calm Air); ᐊᑐᕚᒥ, ᐃᐊᑦᒪᓐᑕᓐᒥ ᐊᒻᒪᓗ ᒪᓐᑐᕆᔮᒥ ᑲᓇᐃᑎᐊᓐ 
ᓄᐊᑦᑯᑦ. ᑳᒻ ᐃᐅ ᑎᖕᒥᓲᓕᕆᔨᒃᑯᑦ ᐊᒻᒪᓗ ᑲᓇᐃᑎᐊᓐ ᓄᐊᑦ ᑎᒥᖕᒥᓲᓕᕆᔨᒃᑯᑦ ᑲᖏᖅᖠᓂᒃᑯᑦ ᐊᓯᖏᓐᓄᑦ 
ᓯᑕᒪᓄᑦ ᓄᓇᓕᖕᓄᙵᐅᓲᑦ. 

ᑲᓇᐃᑎᐊᓐ ᓄᐊᑦ ᑎᖕᒥᓲᓕᕆᔨᒃᑯᑦ
ᐅᖃᓘᑖ: 1-800-267-1247
ᐃᕐᖐᓈᖅᑕᐅᑦ: contact@canadiannorth.com
ᐃᑭᐊᖅᑭᕕᒃ: www.canadiannorth.com

ᑳᒻ ᐃᐅ ᑎᖕᒥᓲᓕᕆᔨᒃᑯᑦ
ᐅᖃᓘᑖ: 1-800-839-2256
ᐃᑭᐊᖅᑭᕕᒃ: www.calmair.com

ᓯᓚᐅᑉ ᖃᓄᐃᓐᓂᕆᔭᖓ ᐅᑭᐅᖅᑕᖅᑐᒥ ᐊᐅᓚᑦᑎᔪᓐᓇᖅᑐᖅ ᐊᐅᓪᓚᕐᓂᐊᕐᓗᓂ ᐃᑲᕐᕋᕆᔭᐅᔪᓂᒃ.  
ᖃᐅᔨᒪᓂᐊᖅᐳᓯ ᐊᑯᓂ ᐅᑕᖅᑭᖃᑦᑕᕐᓂᐊᖅᑐᒃᓴᐅᓂᑉᓯᓐᓄᑦ ᐸᕐᓇᐅᑎᒃᑯᑦ.

ᓇᒧᙵᐅᓂᐊᕐᓗᓂ ᐅᓗᕆᐊᓇᖅᑐᓂᒃ ᓇᒃᓴᕐᓗᓂ
ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᖃᑉᓯᑲᓪᓚᖕᓂᒃ ᒪᓕᒐᖃᖅᑐᑦ ᓇᒃᓴᕐᓂᐊᕐᓗᓂ ᐊᑐᖅᑕᐅᓯᒪᔪᓂᒃ ᓱᐴᔫᕐᓂᒃ ᐊᒻᒪᓗ 
ᐅᖅᓱᓕᔭᕐᓂᐊᕐᓗᓂ.  ᑐᑭᓯᒋᐊᕈᒪᒍᕕᑦ ᖃᓄᖅ ᑕᒪᒃᑯᐊ ᑲᒪᒋᔭᐅᔭᕆᐊᖃᕐᓂᖏᓐᓄᑦ ᑎᖕᒥᓲᕐᒨᕈᑎᓂᐊᕐᓗᒋᑦ 
ᐅᓇ ᑕᑯᒋᐊᕆᐊᖃᖅᑕᐃᑦ: tc.canada.ca/en/aviation/transportation-dangerous-goods-
aircraft. ᐊᐱᖅᑯᑎᒃᓴᖃᕈᕕᑦ ᑕᒪᒃᑯᐊ ᒪᓕᒐᕆᔭᐅᔪᑦ ᒥᒃᓵᓄᑦ ᖃᐅᔨᓴᖅᑎᒋᔭᐅᔪᖅ ᖃᐅᔨᒋᐊᕐᕕᒋᓗᒍ 
ᓄᓇᒋᔭᕐᓂ.  ᖃᐅᔨᒋᐊᕐᕕᐅᔪᓐᓇᖅᑐᑦ ᐊᑎᖏᑦ ᓇᓂᔭᐅᔪᓐᓇᖅᑐᑦ ᐅᕙᓂ: tc.canada.ca/en/
dangerous-goods/transportation-dangerous-goods-canada.

ᐃᓗᓕᖃᙱᑦᑐᓂᒃ ᐅᖅᓲᓯᕝᕕᖕᓂᒃ ᐊᑐᖅᓯᒪᙱᑦᑐᓂᒡᓗ ᓱᐴᔫᓂᒃ ᓇᒃᓴᖁᔨᓇᔭᖅᑐᒍᑦ ᐃᖢᐃᓵᖅᑕᐅᖁᓇᓯ 
ᑎᑭᓐᓇᓱᒃᑕᑉᓯᓐᓄᑦ ᑎᑭᓐᓇᓱᒃᑎᓪᓗᓯ.  ᐊᐅᓪᓛᑦᑎᐊᕐᓂᖅᓴᐅᔪᓐᓇᖁᑉᓗᓯ, ᓱᐴᔫᕐᒥᒃ ᓂᐅᕕᕈᑉᓯ ᓄᓇᓕᖕᒥ 
ᐊᐅᓪᓚᕆᐊᕐᕕᒋᓂᐊᖅᑕᕐᓂᒃ ᐊᒻᒪᓗ ᕿᒪᐃᓗᓯ ᐅᖅᓱᐊᓗᖕᒥᒃ ᐊᑐᖅᓯᒪᙱᑕᑉᓯᓐᓂᒃ ᐊᖏᕐᕋᐅᓂᐊᓕᖅᑎᓪᓗᓯ.  
ᐅᖅᓱᖅᑕᓕᒃ ᓄᓇᓕᖕᒥ, ᑭᓯᐊᓂ ᐃᖢᐊᕋᔭᕐᒥᔪᖅ ᓯᕗᓂᐊᒍᑦ ᐅᖃᓗᒃᑯᕕᑦ ᖃᐅᔨᒋᐊᕐᓗᑎᑦ ᐱᑕᖃᓪᓚᑦᑖᕐᒪᖔᑦ.  
ᓄᓇᒧᙵᐅᔾᔨᓲᑦ ᐊᒻᒪᓗ ᐊᖑᓇᓱᒃᑎᒃᑯᑦ ᑲᑎᒪᔨᖏᑦ ᑎᒥᖏᑦ ᓄᓇᓕᖕᓂ ᕿᒪᐃᕝᕕᐅᔪᒪᑐᐃᓐᓇᓲᑦ ᐅᖅᓱᕐᓂᒃ.

ᓇᓄᕐᓂᒃ ᕿᒫᑎᑦᑎᒍᑏᑦ ᓲᕐᓗ ᑎᖕᒥᑳᑦ ᐊᒻᒪᓗ ᐊᒥᓱᑦ ᓂᐱᖅᑯᖅᑐᔾᔪᑏᑦ ᓇᒃᓴᖅᑕᐅᑦᑕᐃᓕᔪᑦ ᑎᖕᒥᓲᒃᑯᑦ.  
ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᓇᓄᕐᓂᒃ ᕿᒫᑎᑦᑎᒍᑎᓂᒃ ᐱᑕᖃᖅᑐᑦ ᐳᓚᕋᖅᑐᓄᑦ ᐊᑐᖅᑐᐊᖅᑕᐅᔪᓐᓇᖅᑐᓂᒃ, 
ᖃᐅᔨᒋᐊᕐᕕᒋᓗᒋᑦ ᓴᓇᔩᑦ ᐱᑕᖃᕐᒪᖔᑕ.  ᐳᓚᕋᖅᑏᑦ ᖃᐅᔨᒋᐊᕈᓐᓇᕐᒥᔪᑦ ᓄᓇᒧᙵᐅᔾᔨᔨᓄᑦ ᐅᕝᕙᓘᓐᓃᑦ 
ᓂᐅᕕᕐᕕᖕᓄᑦ ᓇᓄᕐᓂᒃ ᕿᒫᑎᑦᑎᒍᑎᓂᒃ ᐱᑕᖃᕐᒪᖔᑕ ᓂᐅᕕᐊᖑᔪᓐᓇᖅᑐᓂᒃ ᓄᓇᓕᖕᒥ.  ᐱᑕᖃᙱᑉᐸᑦ 
ᓄᓇᓕᖕᒥ, ᐅᖃᖃᑎᖃᕈᓐᓇᖅᑐᑎᑦ ᖃᐅᔨᒋᐊᕐᓗᑎᑦ ᖃᓄᖅ ᑎᑭᑎᑦᑎᔪᓐᓇᕋᔭᕐᒪᖔᖅᐱᑦ ᐃᓕᖕᓄᑦ ᓄᓇᓕᖕᒥ 
ᐅᒃᑯᓯᒃᓴᓕᒃ ᑲᓇᑕᒥ ᒥᕐᖑᐃᓯᕐᕕᓕᐊᖅᐸᓪᓕᐊᑎᓪᓗᑎᑦ ᓴᓇᔩᓪᓗ.

ᑐᐊᕕᕐᓇᖅᑐᒃᑯᑦ ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᒻᒪᓗ 
ᓄᓇᕗᖕᒥ ᐳᓚᕋᖅᑎᓄᑦ
ᐅᓇ ᓄᓇᕗᖕᒥ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᓐᓂᙶᖅᑐᖅ:
ᓄᓇᕗᖕᒥᐅᑕᐅᙱᑦᑯᕕᑦ ᐊᒻᒪᓗ ᐋᓐᓂᐊᕐᕕᓕᐊᕆᐊᖃᕈᕕᑦ ᓄᓇᕗᖕᒦᑎᓪᓗᑎᑦ, ᐃᒡᕕᑦ 
ᐊᑭᓕᖅᑐᐃᔭᕆᐊᖃᕐᓂᐊᖅᑐᑎᑦ ᑕᒪᐃᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᐅᓪᓚᖅᑕᕈᑎᓂᒃ 
ᐊᑭᓕᕆᐊᓕᖕᓂᒃ.  ᐳᓚᕋᖅᑏᑦ ᑐᐊᕕᕐᓇᖅᑐᒃᑯᑦ ᑎᖕᒥᓲᒃᑯᑦ ᐊᐅᓪᓚᖅᑎᑕᐅᔭᕆᐊᖃᕌᖓᑕ 
ᐊᑭᓕᒐᒃᓴᖏᓐᓂᒃ ᑎᑎᖅᑲᑎᒍᑦ ᑐᓂᔭᐅᓲᑦ ᑎᖕᒥᓲᑉ ᖃᖓᑕᓂᖓᒍᑦ ᑕᒪᐃᓐᓂᒃ ᐊᑭᓕᕆᐊᓕᖕᓂᒃ.  
ᑎᖕᒥᓲᒃᑰᕐᓂᐊᕐᓗᓂ ᐃᑲᔫᑎᒃᓴᖅᑕᖃᙱᑦᑐᖅ ᐳᓚᕋᖅᑎᓄᑦ ᐊᖏᕐᕋᒥᓄᑦ ᐅᑎᕐᓂᐊᕐᓗᑎᒃ.  ᓇᖕᒥᓂᖅ 
ᐋᖅᑭᒃᓱᐃᔭᕆᐊᖃᕐᓂᐊᖅᑐᑎᑦ ᐊᐅᓪᓚᖅᑕᕈᑎᓂᒃ ᐅᑎᕈᒪᓂᐊᕈᕕᑦ ᐳᓚᕋᓚᐅᖅᑕᕐᓄᑦ.  ᓄᓇᕗᑦ 
ᒐᕙᒪᒃᑯᖏᑦᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ ᖃᖓᑕᓂᕐᒧᑦ ᓇᓪᓕᐅᒃᑯᒫᖅᑖᕈᑎᒃᓴᓂᒃ ᐊᑭᓖᖁᔨᓇᔭᖅᑐᑦ  
ᐱᔪᒪᒍᑉᓯ ᓄᓇᕗᓕᐊᕐᓂᐊᕐᓗᓯ.  ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᑲᒪᒋᔭᐅᓂᖅ ᐊᑭᑐᔪᐊᓘᔪᓐᓇᖅᑐᖅ.  
ᑐᐊᕕᕐᓇᖅᑐᖃᓕᑳᓪᓚᒍᓐᓇᕐᓂᖓ ᐃᓱᒪᒋᑦᑎᐊᕐᓂᐊᖅᐸᓯ ᐸᕐᓇᒃᓯᒪᓗᓯᓗ.

ᐅᒃᑯᓯᒃᓴᓕᓕᐊᕐᓂᐊᕐᓗᓂ ᐅᑎᒧᓪᓗ ᓇᐅᔮᓂ ᐋᖅᑭᒃᓱᖅᑕᐅᔪᓐᓇᖅᑐᖅ ᓚᐃᓴᓐᓯᓕᖕᒧᑦ 
ᓄᓇᒧᙵᐅᔾᔨᕙᒃᑐᒧᑦ.  ᓄᓇᒧᙵᐅᔾᔨᕙᒃᑐᑦ ᒥᕐᖑᐃᓯᕐᕕᓕᐊᕈᔾᔨᔪᓐᓇᓲᑦ ᐅᑎᒧᓪᓗ ᔪᓚᐃ 
ᕿᑎᐊᓂ ᐅᑐᐱᕆᒧᑦ.  ᓵᑐᒃᑯᑦ ᑎᖕᒥᓲᒃᑯᑦ ᖃᖓᑕᒍᑏᑦ ᑲᓇᑕᒥ ᒥᕐᖑᐃᓯᕐᕕᒧᓂᐊᕐᓗᓂ 
ᐋᖅᑭᒃᑕᐅᔪᓐᓇᖃᑦᑕᖅᑐᑦ ᑎᖕᒥᓲᓕᕆᔨᒃᑯᑦ ᐅᖃᐅᓯᐅᖅᑲᐅᔪᑦ ᐱᓕᕆᖃᑎᒋᓗᒋᑦ. 
ᒥᕐᖑᐃᓯᕐᕕᓕᐊᕈᒪᒍᕕᑦ ᐅᑎᒧᓪᓗ ᐃᓄᑑᙱᓪᓗᑎᑦ ᖃᑉᓯᑲᓪᓚᖕᓂᒃ ᐊᐅᓪᓚᖃᑎᖃᕐᓗᑎᑦ, 
ᖃᐅᔨᒋᐊᕐᕕᒋᓗᒋᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᓕᕆᔨᒃᑯᑦ ᓴᓇᔨᖏᑦ ᐳᓚᕋᖅᑎᑦᑎᓲᑦ ᑲᒻᐸᓂᖏᓐᓂᒃ 
ᑐᓴᕈᒪᓗᑎᑦ ᒥᕐᖑᐃᓯᕐᕕᖕᒨᓲᓂᑦ.

ᓄᓇᒧᙵᐅᔾᔨᓲᑦ ᐊᒻᒪᓗ ᐳᓚᕋᖅᑐᓕᕆᔨᒃᑯᑦ ᑲᒻᐸᓂᐅᔪᑦ ᒫᓐᓇᐅᔪᒧᑦ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ 
ᓇᖕᒥᓂᖃᕐᓂᕐᒧᑦ ᓚᐃᓴᓐᓯᖃᕆᐊᓖᑦ ᐊᔾᔭᖅᓯᔪᓐᓇᖁᑉᓗᒋᑦ ᐳᓚᕋᖅᑎᓂᒃ ᑲᓇᑕᒥ ᒥᕐᖑᐃᓯᕐᕕᖕᒧᑦ.  
ᑎᖕᒥᓲᓕᕆᔨᒃᑯᑦ ᖃᖓᑕᑎᑦᑎᔪᓐᓇᕐᓂᕐᒧᑦ ᐱᔪᓐᓇᐅᑎᖃᕆᐊᓖᑦ ᒥᖃᑦᑕᕐᓂᐊᖅᑎᓪᓗᒋᑦ ᑲᓇᑕᒥ 
ᒥᕐᖑᐃᓯᕐᕕᖕᓄᑦ.  ᖃᐅᔨᒋᐊᕐᕕᒋᔪᓐᓇᖅᑕᑎᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔩᑦ ᐅᕝᕙᓘᓐᓃᑦ 
Hᐊᒻᓚᒃᑯᑦ ᑎᑎᕋᕐᕕᖓ ᖃᐅᔨᒋᐊᕐᓗᑎᑦ ᒫᓐᓇᐅᔪᖅ ᓇᖕᒥᓂᓖᑦ ᓚᐃᓴᓐᓯᓖᑦ ᑭᒃᑰᓂᖏᓐᓄᑦ ᐊᑎᕐᓂᒃ.

ᓄᓇᓕᖕᒥ ᓄᓇᒧᙵᐅᔾᔨᓲᑦ ᐊᒻᒪᓗ ᐳᓚᕋᖅᑐᓕᕆᔨᒃᑯᑦ  
ᑲᒻᐸᓃᑦ

ᓵᑐᒃᑯᑦ ᑎᖕᒥᓲᒃᑯᑦ ᐱᔨᑦᓯᕋᖅᑏᑦᓴᓇᑎᑦᑎᖅᑳᕐᓇᑎᑦ 

ᑲᒻᐸᓂᐅᔪᒥᒃ ᐊᔾᔭᖅᓯᓂᐊᖅᑐᒥᒃ 

ᐅᕝᕙᓘᓐᓃᑦ ᐊᔾᔭᖅᑐᐃᔨᒥᒃ 

ᒥᕐᖑᐃᓯᕐᕕᓕᐊᖃᑎᒋᓂᐊᖅᑕᕐᓂᒃ, 

ᖃᐅᔨᒋᐊᕐᕕᒋᖅᑳᕐᓗᒋᑦ 

ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔩᑦ 

ᖃᐅᔨᒋᐊᕐᓗᑎᑦ ᑲᒻᐸᓂᐅᔪᖅ 

ᒫᓐᓇᐅᔪᖅ ᓚᐃᓴᓐᓯᖃᕐᒪᖔᑦ 

ᐊᐅᓚᑦᑎᔪᓐᓇᕐᓂᕐᒧᑦ ᒥᕐᖑᐃᓯᕐᕕᒃ 

ᑲᓇᑕᒥ.

ᑭᕙᓪᓕᖅ ᐃᐅ ᑎᖕᒥᓲᓕᕆᔨᒃᑯᑦ
ᐅᐃᓂᐲᒃᒥ ᐃᖃᓗᖕᓂᓗ 
ᐅᖃᓘᑖ: 1-877-855-1500 
ᐃᑭᐊᖅᑭᕕᒃ: www.kivalliqair.com

ᑭᐊᓐ ᕗᕆᒃ /  
ᐅᓈᓕᒃ ᑎᖕᒥᓲᓕᕆᔨᒃᑯᑦ
ᑲᖏᖅᖠᓂᕐᒥ, ᐃᖃᓗᖕᓂ, ᐊᒻᒪᓗ 
ᓄᓇᕐᔪᐊᕐᒥ ᑎᖕᒥᓲᖅ ᒥᑦᑐᓐᓇᖅᑐᖅ 
ᐅᖓᓯᒃᑐᓂᒃ ᓄᓇᓂᒃ. 
ᐅᖃᓘᑖ: 1-800-536-1149 
ᐃᖃᓗᖕᓂᑦ: (867) 979-0040 
ᑲᖏᖅᖠᓂᕐᒥᑦ: (867) 645-2535 
ᐃᑭᐊᖅᑭᕕᒃ: www.borekair.com

ᐃᐅ ᓄᓇᕗᑦ ᑎᖕᒥᓲᓕᕆᔨᒃᑯᑦ
ᐃᖃᓗᖕᓂ ᐊᓱᕚᒥ, ᐊᓐᑎᐅᕆᔪ 
ᐅᖃᓘᑖ: 1-866-388-5888 
ᐃᖃᓗᖕᓂᑦ: (867) 979-4018

ᐆᒃᐱᒃ ᑎᖕᒥᓲᓕᕆᔨᒃᑯᑦ
ᖃᒪᓂ’ᑐᐊᕐᒥ 
ᑎᖕᒥᓲᖅ ᒥᑦᑐᓐᓇᖅᑐᖅ ᐅᖓᓯᒃᑐᓂᒃ 
ᓄᓇᓂᒃ. 
ᖃᖓᑕᓲᑦ: ᒫᑦᓯᒥ ᓄᕕᐱᕆᒧᑦ 
ᐅᖃᓘᑖ: (867) 793-4720 
ᐃᑭᐊᖅᑭᕕᒃ: www.ookpikaviation.ca

ᑲᔅᑕᒻ ᖁᓕᒥᒎᓕᕆᔨᒃᑯᑦ
ᑲᖏᖅᖠᓂᕐᒥ 
ᖃᖓᑕᓲᑦ: ᔫᓂᒥ ᓯᑎᐱᕆᒧᑦ 
ᐅᖃᓘᑖ: 1-800-782-0780 
ᑲᖏᖅᖠᓂᕐᒥᑦ (ᐅᑭᐅᑉ ᐃᓚᐃᓐᓇᖓᓂ): 
(867) 645-3939 
ᐃᑭᐊᖅᑭᕕᒃ: www.customheli.com

ᐊᔾᔨ: ᑲᓇᑕᒥ ᒥᕐᖑᐃᓯᕐᕕᒃ

ᓄᓇᓕᖕᒥ ᑐᑭᓯᒋᐊᕈᑎᒃᓴᑦ

ᓇᐅᔮᑦ
ᓂᐅᕕᕐᕖᑦ
ᓇᐅᔮᑦ ᑯᐊᐸ
ᐅᖃᓘᑖ: (867) 462-9943 
ᐃᕐᖐᓈᖅᑕᐅᑦ: manager@naujat.coop 
www.arctic-coop.com

ᓂᐅᕕᕐᕕᒃ (Northern)
ᐅᖃᓘᑖ: (867) 462-9923 
ᐃᕐᖐᓈᖅᑕᐅᑦ: store560@northwest.ca 
www.northmart.ca

ᓂᐅᕕᕐᕕᐅᑉ ᐃᓚᖓ (Quickstop)
ᐅᖃᓘᑖ: (867) 462-9923 
ᐃᕐᖐᓈᖅᑕᐅᑦ: store560@northwest.ca 
www.northmart.ca

ᐳᓚᕋᖅᑎᓄᑦ ᑐᑭᓯᒋᐊᕈᑎᒃᓴᑦ
ᓇᐅᔮᑦ Hᐊᒻᓚᒃᑯᑦ
ᐅᖃᓘᑖ: (867) 462-9952 
ᐃᕐᖐᓈᖅᑕᐅᑦ: edorepulse@qiniq.com 
www.repulsebay.ca 

ᑐᔪᕐᒥᕕᒃ
ᓇᐅᔮᑦ ᓯᓂᒃᑕᕐᕕᒃ 
ᐅᖃᓘᑖ: (867) 462-4304 
ᐃᕐᖐᓈᖅᑕᐅᑦ: manager@naujat.coop 
www.innsnorth.com

ᓴᓪᓕᖅ
ᓂᐅᕕᕐᕖᑦ
ᑲᑐᔾᔨᕕᒃ ᑯᐊᐸ
ᐅᖃᓘᑖ: (867) 925-9969 
ᐃᕐᖐᓈᖅᑕᐅᑦ: manager@kissarvik.coop 
www.arctic-coop.com

ᓂᐅᕕᕐᕕᒃ (Northern)
ᐅᖃᓘᑖ: (867) 925-9920 
ᐃᕐᖐᓈᖅᑕᐅᑦ: store172@northwest.ca 
www.northmart.ca

ᐳᓚᕋᖅᑎᓄᑦ ᑐᑭᓯᒋᐊᕈᑎᒃᓴᑦ
ᓴᓪᓕᓂ Hᐊᒻᓚᒃᑯᑦ
ᐅᖃᓘᑖ: (867) 925-8868 
ᐃᕐᖐᓈᖅᑕᐅᑦ: coraledo@qiniq.com 
www.coralharbour.ca

ᑐᔪᕐᒥᕕᒃ
ᓕᐅᓂᐅᑉ ᑐᔪᕐᒥᕕᖓ ᓂᐅᕕᕐᕕᐊᓛᖓᓗ
ᐅᖃᓘᑖ: (867) 925-9751 
ᐃᕐᖐᓈᖅᑕᐅᑦ: leoniesplace867@gmail.com

ᐅᓗ ᐃᓪᓗ ᑐᔪᕐᒥᕕᒃ 
ᐅᖃᓘᑖ: (867) 925-8255 
ᐃᓂᒃᓴᓕᐅᕐᕕᒃ: (807) 344-2099 
ᐃᕐᖐᓈᖅᑕᐅᑦ: bruce_mckitrick@yahoo.com 
ᐃᑭᐊᖅᑭᕕᒃ: ulu-house.business.site

ᐃᒡᓗᓕᒑᕐᔪᒃ
ᓂᐅᕕᕐᕖᑦ
ᐱᑦᓯᐅᓛᖅ ᑯᐊᐸ
ᐅᖃᓘᑖ: (867) 898-9975 
ᐃᕐᖐᓈᖅᑕᐅᑦ: manager@pitsiulak.coop 
www.arctic-coop.com

ᓂᐅᕕᕐᕕᒃ (Northern Store)
ᐅᖃᓘᑖ: (867) 898-9920 
ᐃᕐᖐᓈᖅᑕᐅᑦ: store158@northwest.ca 
www.northmart.ca

ᐳᓚᕋᖅᑎᓄᑦ ᑐᑭᓯᒋᐊᕈᑎᒃᓴᑦ
ᐃᒡᓗᓕᒑᕐᔪᖕᒥ Hᐊᒻᓚᒃᑯᑦ
ᐅᖃᓘᑖ: (867) 898-9951 
ᐃᕐᖐᓈᖅᑕᐅᑦ: edo_hamlet@qiniq.com 
www.chesterfield-inlet.ca

ᑐᔪᕐᒥᕕᒃ
ᑕᖕᒫᕐᕕᒃ ᑐᔪᕐᒥᕕᒃ ᑐᔪᕐᒥᕕᒃ  
ᐅᖃᓘᑖ: (867) 898-9190 
ᐃᕐᖐᓈᖅᑕᐅᑦ: tangmavik@innsnorth.
coop 
www.innsnorth.com

ᑲᖏᖅᖠᓂᖅ
ᓂᐅᕕᕐᕖᑦ
ᑭᓴᕐᕕᒃ ᑯᐊᐸ
ᐅᖃᓘᑖ: (867) 645-2801 
ᐃᕐᖐᓈᖅᑕᐅᑦ: manager@kissarvik.coop 
www.arctic-coop.com

ᓂᐅᕕᕐᕕᒃ (Northern)
ᐅᖃᓘᑖ: (867) 645-2823 
ᐃᕐᖐᓈᖅᑕᐅᑦ: store552@northwest.ca 
www.northmart.ca

ᓱᓇᒃᑯᑖᓄᑦ ᓂᐅᕕᕐᕕᒃ (EPLS Home 
Hardware) 
ᐅᖃᓘᑖ: (867) 645-3232 
ᐃᕐᖐᓈᖅᑕᐅᑦ: rankinorder@
eskimopointlumber.com 
www.homehardware.ca

ᑲᑎᕝᕕᒃ ᑲᖏᖅᖠᓂᖅ ᓂᐅᕕᕐᕕᒃ
ᐅᖃᓘᑖ: (867) 645-4579 
ᐃᕐᖐᓈᖅᑕᐅᑦ: store552@northwest.ca 
www.northmart.ca

ᑭᕙᓪᓕᕐᒥᑦ ᓂᖀᑦ 
ᐅᖃᓘᑖ: (867) 645-3137 
ᐃᕐᖐᓈᖅᑕᐅᑦ: obrian@arctic.ca 
www.ndcorp.nu.ca

ᑭᕙᓪᓕᕐᒥᑦ ᓂᖀᑦ
ᐅᖃᓘᑖ: (867) 645-3137 
ᐃᕐᖐᓈᖅᑕᐅᑦ: tundra@qiniq.com 
www.ndcorp.nu.ca

ᓂᐅᕕᕐᕖᑦ
ᓂᐅᕕᕐᕕᐅᑉ ᐃᓚᖓ (Quickstop)
ᐅᖃᓘᑖ: (867) 645-2823 
ᐃᕐᖐᓈᖅᑕᐅᑦ: store552@northwest.ca 
www.northmart.ca

ᐊᐅᐸᓗᒃᑐᖅ ᖁᓛ ᓂᐅᕕᕐᕕᒃ
ᐅᖃᓘᑖ: (867) 645-2110

ᐳᓚᕋᖅᑎᓄᑦ ᑐᑭᓯᒋᐊᕈᑎᒃᓴᑦ
ᑲᖏᖅᖠᓂᖅ Hᐊᒻᓚᒃᑯᑦ 
ᐅᖃᓘᑖ: (867) 645-2895  
ᐃᕐᖐᓈᖅᑕᐅᑦ: cedo@rankininlet.ca 
www.rankininlet.ca

ᑭᕙᓪᓕᕐᒥ ᐳᓚᕋᖅᑎᓄᑦ ᑕᑯᔭᖅᑐᕐᕕᒃ 
ᐅᖃᓘᑖ: (867) 645-3838 
ᐃᕐᖐᓈᖅᑕᐅᑦ: info@
destinationnunavut.ca 
www.destinationnunavut.ca

ᑐᔪᕐᒥᕕᒃ
ᑲᑎᒪᕕᒃ ᑐᔪᕐᒥᕕᒃ 
ᐅᖃᓘᑖ: 1-855-333-5366 
ᐃᕐᖐᓈᖅᑕᐅᑦ: katimavik.suites@gmail.
com 
www.katimaviksuites.com

ᓇᓄᖅ ᑐᔪᕐᒥᕕᒃ 
ᐅᖃᓘᑖ: (867) 645-2650 
ᐃᕐᖐᓈᖅᑕᐅᑦ: nanuq@qiniq.com 
www.nanuqlodge.com

ᑐᔪᕐᒥᕕᒃ
ᓯᓂᒃᑕᕐᕕᒃ ᑐᔪᕐᒥᕕᒃ 
ᐅᖃᓘᑖ: (867) 645-2807 
ᐃᕐᖐᓈᖅᑕᐅᑦ: siniktarvikmanager@
netkaster.ca 
www.innsnorth.com

ᑕᕋ ᑐᔪᕐᒥᕕᒃ (Tara’s B&B) 
ᐅᖃᓘᑖ: (867) 645-3478 
ᐃᕐᖐᓈᖅᑕᐅᑦ: tarasbb3478@gmail.com

ᑐᕌᕐᕕᒃ ᑐᔪᕐᒥᕕᒃ  
ᐅᖃᓘᑖ: (867) 645-4955 
ᐃᕐᖐᓈᖅᑕᐅᑦ: innsnorth@arctic.coop 
www.innsnorth.com

ᓴᓇᙳᐊᒐᒃ ᒥᖅᓱᖅᓯᒪᔪᓪᓗ
ᒪᑦᕙᒃ ᓴᓇᙳᐊᒐᖃᕐᕕᒃ  
(The Matchbox Gallery) 
ᐅᖃᓘᑖ: (867) 645-2674 
ᐃᕐᖐᓈᖅᑕᐅᑦ: matchbox_gallery@
hotmail.com 
www.thematchboxgallery.com

ᐃᕙᓗ ᓂᐅᕕᕐᕕᒃ
ᐅᖃᓘᑖ: (867) 645-3400 
ᐃᕐᖐᓈᖅᑕᐅᑦ: ivalu@qiniq.com 
www.ivalu.ca

ᓄᓇᓕᖕᒥ ᑐᑭᓯᒋᐊᕈᑎᒃᓴᑦ

ᖃᒪᓂ’ᑐᐊᖅ
ᓂᐅᕕᕐᕖᑦ
ᓂᐅᕕᕐᕕᒃ (Northern)
ᐅᖃᓘᑖ: (867) 793-2920 
ᐃᕐᖐᓈᖅᑕᐅᑦ: store120@northwest.ca 
www.northmart.ca

ᓴᓇᕝᕕᒃ ᑯᐊᐸ
ᐅᖃᓘᑖ: (867) 793-2912 
ᐃᕐᖐᓈᖅᑕᐅᑦ: manager@sanavik.coop 
www.arctic-coop.com

ᐳᓚᕋᖅᑎᓄᑦ ᑐᑭᓯᒋᐊᕈᑎᒃᓴᑦ
ᖃᒪᓂ’ᑐᐊᕐᒥ Hᐊᒻᓚᒃᑯᑦ 
ᐅᖃᓘᑖ: (867) 793-2874 
ᐃᕐᖐᓈᖅᑕᐅᑦ: dnukik@bakerlake.ca 
www.bakerlake.ca

ᐊᑯᒪᓕᒃ ᑕᑯᕋᓐᓇᕐᕕᒃ  
(ᐊᐅᔭᒃᑯᑦ ᑭᓯᒥ)
ᐅᖃᓘᑖ: (867) 793-2456 
ᐃᕐᖐᓈᖅᑕᐅᑦ: cedo@bakerlake.ca

ᑐᔪᕐᒥᕕᒃ
ᐊᐅᕋ ᑐᔪᕐᒥᕕᒃ (Aura by BLCS) 
ᐊᒻᒪᓗ ᓂᕆᕝᕕᒃ
ᐅᖃᓘᑖ: (867) 793-2831 
ᐃᕐᖐᓈᖅᑕᐅᑦ: aura@blcs.ca 
www.blcs.ca

ᖃᒪᓂᑐᐊᖅ ᑐᔪᕐᒥᕕᒃ (Baker Lake 
Lodge)
ᐅᖃᓘᑖ: (867) 793-2905 
ᐃᕐᖐᓈᖅᑕᐅᑦ: bakerlakelodge@
hotmail.com 
www.ookpikaviation.ca/bakerlakelodge

ᐃᒡᓗ ᑐᔪᕐᒥᕕᒃ 
ᐅᖃᓘᑖ: (867) 793-2801 
ᐃᕐᖐᓈᖅᑕᐅᑦ: iglu@innsnorth.coop 
www.innsnorth.com

ᔫ ᑐᔪᕐᒥᕕᒃ (Jo's Bed & Breakfast) 
ᐅᖃᓘᑖ: (867) 793-2372

ᓄᓇᒥᐅᑦ ᑐᔪᕐᒥᕕᒃ 
ᐅᖃᓘᑖ: (867) 793-2127 
ᐃᕐᖐᓈᖅᑕᐅᑦ: info@
nunamiutlodgehotel.ca 
www.nunamiutlodgehotel.ca

ᐃᓅᔮᕐᕕᒃ ᓄᓇᕗᒥ ᒥᕐᖑᐃᓯᕐᕕᒃ 
ᐅᑭᐅᑉ ᐃᓚᐃᓐᓇᖓᓂᒃ ᓄᓇᒥ 
ᓇᔪᖅᑕᐅᓲᖅ 
ᐅᖃᓘᑖ: (867) 793-2874 
ᐃᕐᖐᓈᖅᑕᐅᑦ: bledo@netkaster.ca 
www.nunavutparks.com

ᓴᓇᙳᐊᒐᒃ ᒥᖅᓱᖅᓯᒪᔪᓪᓗ
ᖃᒪᓂ’ᑐᐊᕐᒥ ᒥᖅᓱᖅᓯᒪᔪᓂᒃ 
ᓴᓇᙳᐊᖅᓯᒪᔪᓂᒃ ᓂᐅᕕᕐᕕᒃ
ᐅᖃᓘᑖ: (867) 793-2865

ᐃᓄᐃᑦ ᐃᑦᓴᕐᓂᑕᖏᓐᓂᒃ ᑲᒪᔨᒃᑯᑦ
ᐅᖃᓘᑖ: (867) 793-2598 
ᐃᕐᖐᓈᖅᑕᐅᑦ: blheritage@netkaster.ca 
ᐃᑭᐊᖅᑭᕕᒃ: www.ihti.ca

ᔨᐊᓯ ᐆᓇᖅ
ᐅᖃᓘᑖ: (867) 793-2428 
ᐃᕐᖐᓈᖅᑕᐅᑦ: jessie_ndc@qiniq.com

ᐆᒃᐱᒃᑐᔪᒃ ᓴᓇᙳᐊᒐᖃᕐᕕᒃ (Art 
Gallery)
ᐅᖃᓘᑖ: (867) 793-2534 
ᐃᕐᖐᓈᖅᑕᐅᑦ: ford645@aol.com

ᖃᒪᓂᑦᑐᐊᖅ ᓴᓇᙳᐊᒐᖃᕐᕕᒃ
ᐅᖃᓘᑖ: (867) 793-2662 
ᐃᕐᖐᓈᖅᑕᐅᑦ: qamanittuaq@aol.com

ᔭᐸᒃᓯᒃ ᖃᕐᓗᓈᖅᑕᑦ (Yapaksut Fabric 
Creations)
ᐅᖃᓘᑖ: (867) 793-4393

ᐊᓯᖏᑦ ᖃᐅᔨᒋᐊᕐᕕᐅᔪᓐᓇᖅᑐᑦ

ᒥᕐᖑᐃᓯᕐᕕᑦ – ᓄᓇᕗᑦ ᓄᓇᕗᒻᒥ 
ᒥᕐᖑᐃᓯᕐᕕᑦ  
www.nunavutparks.com

ᐳᓚᕋᖅᑐᓕᕆᔨᒃᑯᑦ ᓄᓇᕗᒻᒥ 
www.destinationnunavut.ca 

ᐊᐅᓪᓚᕐᕕᒋᒍᒃ ᓄᓇᕗᑦ 
www.travelnunavut.ca

ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 
www.tc.canada.ca

ᐅᓕᑦᑕᕐᓃᑦ ᑎᓂᑦᑕᕐᓃᑦ
ᐃᒡᓗᓕᒑᕐᔪᒃ 
waterlevels.gc.ca/eng/station?sid=5140
ᓴᓪᓕᖅ 
waterlevels.gc.ca/eng/station?sid=5180
ᓇᐅᔮᑦ 
waterlevels.gc.ca/eng/station?sid=5200
ᑲᖏᖅᖠᓂᖅ 
waterlevels.gc.ca/eng/station?sid=5100

ᓯᓚᓕᕆᔨᒃᑯᑦ
ᖃᒪᓂ’ᑐᐊᖅ 
weather.gc.ca/city/pages/nu-14_metric_e.html
ᐃᒡᓗᓕᒑᕐᔪᒃ 
weather.gc.ca/city/pages/nu-17_metric_e.html
ᓴᓪᓕᖅ 
weather.gc.ca/city/pages/nu-9_metric_e.html
ᓇᐅᔮᑦ 
weather.gc.ca/city/pages/nu-3_metric_e.html
ᑲᖏᖅᖠᓂᖅ 
weather.gc.ca/city/pages/nu-28_metric_e.html

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ
ᐅᖃᓘᑖ: 1-800-220-6581
ᐃᕐᖐᓈᖅᑕᐅᑦ: info@kivalliqinuit.ca 
ᐃᑭᐊᖅᑭᕕᒃ: www.kivalliqinuit.ca

ᓄᓇᓕᖕᒥ ᑐᑭᓯᒋᐊᕈᑎᒃᓴᑦ

ᐅᖃᓗᒡᓗᑎᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔨᖏᓐᓄᑦ ᓇᐅᔮᓂ 
ᐃᑲᔪᖅᑕᐅᔪᒪᓗᑎᑦ ᓇᒧᙵᐅᕝᕕᒃᓴᖃᕐᒪᖔᑦ.  ᑕᒪᐃᓐᓄᑦ 
ᒥᕐᖑᐃᓯᕐᕕᐅᑉ ᐃᓗᐊᓂ ᓄᓇᓕᖕᓄᑦ, ᓂᐅᕕᕆᐊᖃᕐᓂᐊᖅᑐᑎᑦ 
ᓄᓇᙳᐊᓂᒃ ᐊᒻᒪᓗ ᐃᒪᕐᒥᐅᑕᒃᑯᑦ ᓇᓗᓇᐃᔭᐅᑎᓂᒃ 
ᑎᑭᖅᑳᖅᑎᓐᓇᑎᑦ.

ᓇᐅᒃᑰᕐᕕᒃᓴᓄᑦ ᐸᕐᓇᐃᓂᖅ ᐱᐅᓂᖅᐹᖅ ᐊᑐᖅᖢᓂ 1:250,000 
ᓄᓇᙳᐊᕐᒥ ᓇᓗᓇᐃᔭᐅᑎᑦ ᑲᒪᒋᔭᐅᓇᔭᖅᑐᑦ ᓈᒻᒪᒃᑐᒥ ᐊᑐᕐᓗᓂ 
1:50,000 ᓄᓇᙳᐊᕐᒥ.  ᐊᑖᓂ ᓄᓇᙳᐊᑦ ᓇᓗᓇᐃᖅᓯᓯᒪᔪᑦ 
ᓇᓕᐊᒃ ᓄᓇᙳᐊᑦ ᑐᕌᖓᓂᖃᕐᒪᖔᑕ ᑲᓇᑕᐅᑉ ᒥᕐᖑᐃᓯᕐᕕᖓᓄᑦ.  
ᐅᒃᑯᓯᒃᓴᓕᒃ ᓄᓇᙳᐊᖅ, 56-G ᐊᒻᒪᓗ ᑕᒡᓚᔅ ᕼᐊᐳ ᓄᓇᙳᐊᖅ, 

56-H ᑐᕌᖓᔪᖅ ᓯᓚ ᒥᕝᕕᐅᑉ ᖃᓂᒋᔭᖓᓄᑦ ᑕᐃᑉᑯᐊᓕ 56-I, 56-J, 
56-F, 56-K ᐊᒻᒪᓗ 46-E ᑐᕌᖓᔪᖅ ᒥᕐᖑᐃᓯᕐᕕᐅᑉ ᐊᒥᐊᒃᑯᖓᓄᑦ.  
ᐃᒪᖁᑎᖏᓐᓄᓪᓕ ᓇᓗᓇᐃᔭᐅᑎᑦ ᐅᑯᐊᖑᔪᑦ: 5440 ᐅᒃᑯᓯᒃᓴᓕᒃ; 
5533 ᓴᕐᓕᐅᑉ ᑎᒫ; ᐊᒻᒪᓗ 7405 ᓇᐅᔮᑦ ᐊᒻᒪᓗ ᖃᓂᒋᔭᖏᓪᓗ.

ᑐᑭᓯᒋᐊᕈᒪᒍᕕᑦ ᓇᓂ ᓄᓇᙳᐊᓂᒃ ᓂᐅᕕᕋᔭᕐᒪᖔᖅᐱᑦ 
ᓇᓂᓯᔪᓐᓇᖅᑐᑎᑦ ᑲᓇᑕᒥ ᓄᓇᒥᐅᑕᓕᕆᔨᒃᑯᑦ ᐃᑭᐊᖅᑭᕕᖓᓂ: 
nrcan.gc.ca/maps-tools-and-publications/maps/
topographic-maps/10995. ᐃᒪᒃᑯᑦ ᓇᓗᓇᐃᔭᐅᑎᑦ 
ᐊᑐᐃᓐᓇᐅᔪᑦ ᐅᕙᓂ www.charts.gc.ca. ᓄᓇᙳᐊᑦ ᖃᐃᑕᐅᔪᑦ 
ᐅᑉᓗᒥᒧᑦ ᐋᖅᑭᒃᓯᒪᓲᑦ ᐅᑭᐅᖓ ᓇᓗᓇᐃᖅᓯᒪᑉᓗᓂ ᓄᓇᙳᐊᒃᑯᑦ.

ᓄᓇᙳᐊᓕᕆᓂᖅ ᐊᒻᒪᓗ 
ᓇᓗᓇᐃᔭᐃᓂᖅ ᓇᒧᙵᐅᓂᐊᕐᓂᕐᒧᑦ

ᐃᖏᕐᕋᓂᐊᕈᕕᑦ 

ᐃᓄᐃᑦ ᓄᓇᖁᑎᖓᓂᒃ, 

ᖃᐅᔨᒋᐊᕐᕕᒋᓗᒋᑦ ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᖐᑦ 

ᐅᕙᓂ 1-800-220-6581 

ᐅᕝᕙᓘᓐᓃᑦ ᐃᕐᖐᓈᖅᑕᐅᑦ 

info@kivalliqinuit.ca 

ᐊᖏᖅᑕᐅᔪᓐᓇᖁᑉᓗᑎᑦ.

ᐱᔪᓐᓇᐅᑏᑦ ᐊᒻᒪᓗ ᐊᑭᓕᕆᐊᓖᑦ

ᐱᔪᓐᓇᐅᑏᑦ
ᐱᔪᓐᓇᐅᑏᑦ ᐊᐅᓚᑦᑎᓂᕐᒧᑦ ᓇᖕᒥᓂᕆᔭᕐᒥᒃ (ᓄᓇᒧᙵᐅᔾᔨᖃᑦᑕᕐᓂᕐᒧᑦ), ᑕᕐᕆᔭᐅᓯᐅᖅᑎᐅᓂᕐᒧᑦ 
ᐊᔾᔨᓕᐅᕆᔨᐅᓂᕐᒧᓪᓗ, ᖃᐅᔨᓴᖅᑎᐅᓂᕐᒧᑦ, ᒥᑎᑦᑎᔪᓐᓇᕐᓂᕐᒧᑦ ᑎᖕᒥᓲᕐᒥ, ᐱᕈᔭᓕᐅᕈᓐᓇᕐᓂᕐᒧᑦ 
ᐅᕝᕙᓘᓐᓃᑦ ᓄᓇᒥ ᑐᐱᖅᓯᒪᕝᕕᐅᓂᐊᖅᑐᒥ, ᐊᒻᒪᓗ ᐊᔾᔭᖅᓯᓂᕐᒧᑦ ᖁᑭᐅᑎᒥᒃ ᑲᓇᑕᒥ 
ᒥᕐᖑᐃᓯᕐᕕᒃᑯᑦ ᐱᔭᐅᖃᑦᑕᕆᐊᓖᑦ ᓯᕗᓂᑐᖄᓂ ᑎᑭᖅᑳᖅᑎᓐᓇᑎᑦ (ᐃᓚᖏᑦ ᐱᔪᓐᓇᐅᑏᑦ 
ᑲᒪᒋᔭᐅᓲᑦ ᐃᒻᒪᖄ 90ᓂᒃ ᐅᑉᓗᓂᒃ ᐅᕝᕙᓘᓐᓃᑦ ᐅᖓᑖᓂ ᖃᐃᑕᐅᓇᔭᕐᓂᖏᓐᓄᑦ).  ᖃᐅᔨᓴᐃᓂᕐᒧᑦ 
ᐱᔪᓐᓇᐅᑏᑦ ᖃᐃᑕᐅᓲᑦ ᑭᓯᐊᓂ ᐅᑭᐅᒃᑯᑦ ᐊᒻᒪᓗ ᐅᐱᕐᖔᒃᑯᑦ.  ᑐᑭᓯᒋᐊᒃᑲᓐᓂᕈᒪᒍᕕᑦ ᐊᒻᒪᓗ 
ᐱᓇᓱᖕᓂᐊᕐᓗᓂ ᑐᒃᓯᕋᐅᑎᒥᒃ, ᖃᐅᔨᒋᐊᕐᓗᑎᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔨᒥᒃ.

ᐊᑭᓕᕆᐊᓖᑦ
ᒥᕐᖑᐃᓯᕐᕕᒃ ᐊᑐᕐᓂᐊᕐᓗᓂ ᐊᑭᓕᕆᐊᓖᑦ ᐊᑭᓕᐅᑕᐅᒐᔪᒃᑐᑦ ᑲᓇᑕᐅᑉ ᒥᕐᖑᐃᓯᕐᕕᖏᓐᓂᒃ.  
ᐊᒥᓲᓂᖅᓴᑦ ᑮᓇᐅᔭᑦ ᑲᑎᑕᐅᔪᑦ ᐊᑐᕐᓂᕐᒧᑦ ᒥᕐᖑᐃᓯᕐᕕᒃ ᑲᓇᑕᐅᑉ ᒥᕐᖑᐃᓯᕐᕕᖓᓃᖏᓐᓇᓲᑦ 
ᑲᑎᑕᐅᕙᓪᓕᐊᑉᓗᑎᒃ.  ᐃᒪᓐᓇ ᑐᑭᖃᖅᑐᖅ ᐳᓚᕋᕌᖓᕕᑦ ᒥᕐᖑᐃᓯᕐᕕᒃ ᑲᓇᑕᒥ ᐱᕈᖅᑎᑦᑎᔪᑎᑦ 
ᓯᕗᓂᒃᓴᒧᑦ − ᑕᐃᒪᐃᑦᑑᑎᓪᓗᒍ ᓯᕗᓂᒃᓴᕆᓂᐊᖅᑕᑉᑎᓐᓂᒃ ᑭᖑᕚᑉᑎᓐᓂᒃ.

ᐅᑭᐅᖅᑕᖅᑐᒥ ᑐᐱᖅᓯᒪᖃᑦᑕᕐᓂᖅ ᐊᒻᒪᓗ ᐊᑭᓕᐅᑎᒃᓴᑦ ᑲᓇᑕᒥ 
ᒥᕐᖑᐃᓯᕐᕕᓕᕆᔨᑦ ᓄᓇᕗᖕᒥ. ᐊᑭᓕᐅᑎᒃᓴᑦ ᐊᑭᓕᐅᑕᐅᓲᑦ 
ᐊᑎᓕᐅᖅᐸᓪᓕᐊᑎᓪᓗᑎᑦ ᐊᒻᒪᓗ ᐃᓕᓐᓂᐊᖅᑎᑕᐅᑎᓪᓗᑎᑦ 
ᒥᕐᖑᐃᓯᕐᕕᒃ ᒥᒃᓵᓄᑦ:

$17.75 ᐊᑐᕐᓂᐊᕐᓗᒍ ᐊᑕᐅᓯᕐᒥ ᐅᑉᓗᕐᒥ/ᐃᓄᖕᒧᑦ 
(ᓯᓂᒃᑕᙱᓪᓗᑎᑦ) 

$37.00 ᐅᓐᓄᑕᒫᒃᑯᑦ/ᐊᑕᐅᓯᕐᒧᑦ ᐃᓄᖕᒧᑦ

$256.50 ᐊᕐᕌᒍᑕᒫᒃᑯᑦ ᓄᓇᒦᓐᓂᐊᕐᓗᓂ/ᐃᓄᖕᒧᑦ ᐊᑕᐅᓯᕐᒧᑦ

ᐊᑭᖃᙱᑦᑐᖅ ᐃᑎᖅᑎᑕᐅᓂᐊᕐᓗᓂ ᒪᒃᑯᒃᑐᒃ 17ᓂᒃ ᐅᑭᐅᓕᖕᒧᑦ 
ᑐᖔᓂᓗ

ᐊᕐᕌᒍᑕᒫᒃᑯᑦ ᐃᑎᕈᑎᒃᓴᑦ ᐃᖢᐊᖅᑐᑦ ᑕᐃᑲᓃᑦᑐᒪᓂᐊᕈᕕᑦ ᑲᑎᖦᖢᒋᑦ ᐊᕐᕕᓂᓕᖕᓂᒃ ᐅᓐᓅᔪᓂᒃ 
ᐅᖓᑖᓂᓘᓐᓃᑦ ᓇᓕᐊᖕᓂᑐᐃᓐᓇᖅ ᑲᓇᑕᒥ ᒥᕐᖑᐃᓯᕐᕕᖕᓂᒃ ᒫᑦᓯ 31 ᑐᖔᓂ: ᐊᐅᓚᕕᒃ, 
ᐊᐅᔪᐃᑦᑐᖅ, ᐃᕝᕙᕕᒃ, ᓇHᐊᓂ, ᖁᑦᑎᓂᕐᐹᖅ, ᓯᕐᒥᓕᒃ, ᑐᒃᑐᑦ ᓄᕋᐃᑦ, ᕗᓐᑐᑦ, ᖃᐅᓱᐃᑦᑐᖅ ᐊᒻᒪᓗ 
ᐅᒃᑯᓯᒃᓴᓕᒃ ᒥᕐᖑᐃᓯᕐᕕᖕᒥ.

ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᐃᓯᕈᑎᖓ ᐊᑐᐃᓐᓇᐅᙱᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ ᓄᓇᕗᒥ.

ᑕᒪᕐᒥᒃ ᑲᓇᑕᒥ ᒥᕐᖑᐃᓯᕐᕕᖕᓄᑦ ᐳᓚᕋᖅᑏᑦ ᓄᓇᕗᒻᒥ ᐃᓚᐅᖃᑕᐅᖃᑦᑕᕆᐊᓖᑦ 
ᐃᓕᓐᓂᐊᕈᑕᐅᓪᓚᑦᑖᕆᐊᖃᖅᑐᒥ ᐊᑎᓕᐅᖅᑕᐅᖃᑕᐅᓯᒪᔭᕆᐊᖃᕐᓂᕐᒧᓪᓗ ᑲᒪᒋᔭᐅᔭᕆᐊᓕᖕᒥ ᐊᒻᒪᓗ 
ᐊᑭᓖᓗᑎᒃ ᒥᕐᖑᐃᓯᕐᕕᖕᒥ ᐊᑐᕐᓂᕐᒧᑦ ᐊᑭᓕᐅᑎᓂᒃ ᐅᐸᒍᑎᖅᑳᕐᓇᑎᒃ ᑲᓇᑕᒥ ᒥᕐᖑᐃᓯᕐᕕᖕᒧᑦ ᐊᒻᒪᓗ 
ᐊᑎᓕᐅᖅᑕᐅᖃᑕᐅᓯᒪᔪᓐᓃᕐᓗᑎᒃ ᐊᓂᒋᐊᕈᑎᒃ ᑲᓇᑕᒥ ᒥᕐᖑᐃᓯᕐᕕᖕᒥ.

ᐊᑎᓕᐅᖅᑎᓪᓗᑎᑦ ᐊᒻᒪᓗ ᐃᓕᓐᓂᐊᖅᑎᑕᐅᑎᓪᓗᑎᑦ ᑐᑭᓯᒋᐊᖅᑎᑕᐅᓇᔭᖅᑐᑎᑦ ᖃᓄᖅ 
ᐊᑦᑕᓇᖅᑐᒦᙱᓐᓇᔭᕐᒪᖔᖅᐱᑦ, ᓯᓚᐅᑉ ᒥᒃᓵᓄᑦ, ᐃᒪᐃᑦ ᐃᑎᓂᖏᓐᓂᒃ ᐃᒃᑲᓐᓂᖏᓐᓂᒃ, ᒪᑐᓯᒪᔪᑦ 
ᒥᒃᓵᓄᑦ, ᒥᕐᖑᐃᓯᕐᕕᖕᒥ ᒪᓕᒐᕆᔭᐅᔪᓂᒃ, ᓇᓄᐃᑦ ᑕᑯᔭᐅᖃᑦᑕᕐᓂᖏᓐᓂᒃ, ᐱᔫᒥᒋᔭᐅᔪᓂᒃ, 
ᐊᑐᓕᖁᔭᐅᓯᒪᔪᓂᒃ ᓇᐅᒃᑰᕐᕕᒃᓴᓂᒃ ᐊᒻᒪᓗ ᐊᒥᓱᒃᑲᓐᓂᕐᓂᒃ.

ᐅᑯᐊ ᑐᑭᓯᒋᐊᕈᑎᒃᓴᑦ ᐊᑐᐃᓐᓇᕈᖅᑎᑦᑐᓐᓇᕐᓗᒋᑦ 
ᐸᕐᓇᒃᓯᒪᓂᐊᖅᐳᑎᑦ ᐊᑎᓕᐅᖅᑕᐅᖃᑕᐅᑎᓪᓗᑎᑦ:
•	 ᐊᑏᑦ, ᑐᕌᕈᑏᑦ ᐊᒻᒪᓗ ᐅᖃᓘᑖ ᐊᑐᓂ ᐃᓚᒋᔭᐅᖃᑕᐅᔪᑦ;
•	 ᒪᕐᕉᒃ ᑐᓴᖅᑎᑕᐅᔭᕆᐊᖃᕋᔭᖅᑐᒃ ᑐᐊᕕᕐᓇᖅᑐᖃᓕᑳᓪᓚᒃᐸᑦ ᐊᑐᓂ ᐃᓚᐅᖃᑕᐅᔪᓄᑦ;
•	 ᐊᑎᓕᐅᖅᑕᐅᖃᑕᐅᓯᒪᔪᓐᓃᕐᓂᐊᕐᓂᖅᐱᑦ ᐅᑉᓗᖓ (ᐅᑉᓗᕆᔭᖅ ᕿᒪᐃᓂᐊᕐᓂᕐᓄᑦ ᒥᕐᖑᐃᓯᕐᕕᖕᒥ);
•	 ᑎᖕᒥᓲᕆᔭᖅᐱᑦ ᒥᒃᓵᓄᑦ ᑐᑭᓯᒋᐊᕈᑎᒃᓴᑦ;
•	 ᑎᑎᕋᖅᓯᒪᓗᒋᑦ ᓱᓇᓂᒃ ᐱᖁᑎᓕᔭᕐᓂᕐᓄᑦ (ᓲᕐᓗ ᐊᑕᐅᓯᖅ ᑐᖑᔾᔪᕆᒃᑐᖅ ᑐᐱᖅ, ᒪᕐᕉᒃ 

ᑲᓖᒃ, ᐊᑕᐅᓯᖅ ᑐᖑᔪᖅᑐᖅ ᐊᒻᒪᓗ ᐊᑕᐅᓯᖅ ᐊᐅᐸᓗᒃᑐᖅ ᓇᖕᒪᒃᑕᖅ).  ᑕᐃᒎᓯᖏᓪᓗ ᓇᑭᑦ 
ᓂᐅᕕᖅᓯᒪᖕᒪᖔᖅᑎᒃ ᑕᐃᒪᐃᑦᑐᓐᓇᕈᕕᑦ.

•	 ᑐᑭᓯᒋᐊᕈᑎᒃᓴᑦ ᑐᓴᐅᒪᖃᑦᑕᐅᑎᒍᑎᖕᓄᑦ; ᐊᒻᒪᓗ
•	 ᓇᓗᓇᐃᔭᑦᑎᐊᖅᓯᒪᔭᐃᑦ ᑎᑭᓐᓂᐊᕐᓂᕐᓄᑦ ᐸᕐᓇᐅᑎ ᐊᒻᒪᓗ ᖃᓄᐃᓕᐅᕈᑎᒃᓴᑎᑦ 

ᓇᐅᒃᑰᕐᕕᒃᓴᑎᓪᓗ.

ᐊᑎᓕᐅᕆᓂᖅ
•	 ᖃᐅᔨᒋᐊᕐᕕᒋᓗᒍ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔨᖓ ᐃᒻᒪᖄ ᒪᕐᕉᒃ ᐱᓇᓱᐊᕈᓰᒃ ᑐᖔᓂ 

ᑎᑭᖅᑳᖅᑎᓐᓇᑎᑦ ᐋᖅᑭᒃᓯᔪᓐᓇᖁᑉᓗᑎᑦ ᐃᑲᕐᕋᒥᒃ ᓇᓂᓗ ᐃᓕᓐᓂᐊᖅᑎᑕᐅᓇᔭᕐᓂᕐᓄᑦ 
ᐊᑎᓕᐅᕆᓇᔭᕐᓂᕐᓄᓪᓗ.  ᐃᑭᐊᖅᑭᕕᒃᑯᑦ ᐃᓕᓐᓂᐊᖅᑎᑕᐅᓇᔭᕐᓃᑦ ᐃᓱᒪᒋᔭᐅᔪᓐᓇᕐᒥᔪᖅ.

•	 ᒪᕐᕉᖕᓂᒃ ᐃᑲᕐᕋᓂᒃ ᒥᕐᖑᐃᓯᕐᕕᒃᑯᑦ ᑎᑎᕋᕐᕕᖓᓃᓐᓇᔭᕐᓂᕐᓄᑦ ᐸᕐᓇᒃᓯᒪᓗᑎᑦ ᐊᑎᓕᐅᕆᓂᒃᑯᑦ, 
ᐃᓕᓐᓂᐊᖅᑎᑕᐅᓂᒃᑯᑦ, ᐊᒻᒪᓗ ᐊᑭᓕᖅᑐᐃᓂᒃᑯᑦ ᒥᕐᖑᐃᓯᕐᕕᖕᒥ ᐊᑐᕐᓂᕐᒧᑦ ᐊᑭᓕᐅᑎᓂᒃ.

•	 ᐃᓕᓐᓂᐊᖅᑎᑦᑎᓲᑦ ᓴᓇᓐᓇᐅᑎᓪᓗᒍ (ᓴᓇᑦᑕᐃᓕᐅᕌᓂᓵᖅᑐᒥ ᑕᓪᓕᒻᒥᕐᒧᑦ, 8:30ᒥ 
ᐅᑉᓛᒃᑯᑦ 5:00ᒧᑦ ᐅᓐᓄᒃᓴᒃᑯᑦ).  ᐃᓕᓐᓂᐊᖅᑎᑦᑎᒋᐊᔾᔮᙱᑦᑐᑦ 3:30 ᐅᑉᓗᒃᑯᑦ ᐅᖓᑖᓂ. 
ᐃᓕᓐᓂᐊᖅᑎᑕᐅᔭᕆᐊᖃᕐᓂᖅ ᐃᓱᒪᒋᑦᑎᐊᕐᓂᐊᖅᐸᐃᑦ ᖃᖓᑦᑕᐅᑎᑎᑦ ᐋᖅᑭᒃᓱᓕᕈᒃᑎᒃ.

•	 ᓵᑐᒃᑯᑦ ᑎᑭᓐᓂᐊᕈᕕᑦ ᒥᕐᖑᐃᓯᕐᕕᖕᒧᑦ, ᖃᐅᔨᒋᐊᕐᓗᑎᑦ ᖃᑉᓯᒧᐊᖅᐸᑦ ᑎᑭᓐᓇᔭᕐᒪᖔᖅᐱᑦ 
ᐱᕕᒃᓴᖃᖅᑎᑦᑎᐊᕆᐊᕐᓗᑎᓪᓗ ᐃᓕᖕᓂᒃ ᐊᑎᓕᐅᕆᓂᕐᒧᑦ ᐃᓕᓐᓂᐊᖅᑎᑕᐅᓂᐊᕐᓂᕐᒧᓪᓗ.

ᐊᑎᓕᐅᖅᑕᐅᖃᑕᐅᓯᒪᔪᓐᓃᕐᓂᖅ
•	 24 ᐃᑲᕐᕋᑦ ᐃᓗᐊᓂ ᒥᕐᖑᐃᓯᕐᕕᖕᒥ ᐊᓂᓯᒪᓕᖅᑎᓪᓗᑎᑦ, ᐅᐸᒍᑎᓗᑎᑦ 

ᒥᕐᖑᐃᓯᕐᕕᒃᑯᑦ ᑎᑎᕋᕐᕕᖓᓄᑦ ᓇᐅᔮᓂ ᐊᑎᓕᐅᖅᑕᐅᖃᑕᐅᓯᒪᔪᓐᓃᕈᓐᓇᖁᑉᓗᑎᑦ.  
ᐅᐸᒍᑎᔪᓐᓇᙱᒃᑯᕕᑦ, ᐅᖃᓗᒡᓗᑎᑦ ᐅᒃᑯᓯᒃᓴᓕᐅᑉ ᒥᕐᖑᐃᓯᕐᕕᖓᑕ ᓴᓇᔨᖓᓄᑦ 
ᐊᑎᓕᐅᖅᑕᐅᖃᑕᐅᓯᒪᔪᓐᓃᕆᐊᖃᕐᓂᕐᓄᑦ ᐅᖃᓘᑎᒃᑯᑦ. ᓴᓇᓐᓇᐅᔪᑦ ᐅᖓᑖᓂ, ᕿᒪᐃᔪᓐᓇᖅᑐᑎᑦ 
ᓂᐱᓕᐅᖅᓯᒪᔪᒥᒃ ᑐᓴᖅᑎᑦᑎᓗᑎᑦ ᒥᕐᖑᐃᓯᕐᕕᓕᐊᓚᐅᖅᑐᑦ ᐱᐊᓂᒍᑎᑦᑎᐊᖅᓯᒪᓂᖏᓐᓄᑦ.

•	 ᐊᑎᓕᐅᖅᑕᐅᖃᑕᐅᓯᒪᔪᓐᓃᙱᒃᑯᕕᑦ 24 ᐃᑲᕐᕋᑦ ᐃᓗᐊᓂ ᑕᐃᑲᓂ ᐅᑉᓗᕐᒥ 
ᖃᐅᔨᓴᖅᑕᐅᔭᕆᐊᖃᕋᔭᖅᑐᒃᓴᐅᔪᑎᑦ ᐅᒃᑯᓯᒃᓴᓕᖕᒥ ᒥᕐᖑᐃᓯᕐᕕᖕᒥ ᓴᓇᔨᓄᑦ.

ᐊᑎᓕᐅᕐᓂᖅ ᐊᒻᒪᓗ 
ᐊᑎᓕᐅᖅᑕᐅᖃᑕᐅᓯᒪᔪᓐᓃᕐᓂᖅ

ᑰᒃᑯᑦ ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᖅ ᐊᒻᒪᓗ 
ᑰᒃᑯᑦ ᐃᑳᕐᓂᐊᕐᓗᓂ ᐃᑲᔫᑎᒃᓴᑦ

ᑕᒪᕐᒥᒃ ᑰᑦ ᐊᒻᒪᓗ ᑰᕋᓛᑦ 
ᐅᓗᕆᐊᓇᖅᑑᓲᑦ.  ᐃᓚᖏᑦ ᑰᕋᓛᑦ 
ᐃᑳᕐᕕᐅᔪᓐᓇᙱᑦᑐᓐᓇᖅᑐᑦ 
ᓇᓕᐊᖕᓄᑐᐃᓐᓇᖅ ᐱᖃᑎᒋᔭᕐᓄᑦ.  
ᐸᕐᓇᒃᓯᒪᖃᑦᑕᕐᓗᑎᑦ ᐊᓯᐊᒎᕋᔭᕐᓂᕐᒧᑦ 
ᓇᐅᒃᑰᕐᕕᒃᑯᑦ ᐅᕝᕙᓘᓐᓃᑦ 
ᐅᑎᕆᐊᕆᐊᖃᕋᔭᖅᑐᒃᓴᐅᓂᕐᒧᑦ.  
ᐃᓕᑦᑎᒃᑲᓐᓂᕈᒪᒍᕕᑦ ᑰᒃᑯᑦ ᖃᓄᖅ 
ᐊᑦᑕᓇᖅᑐᒦᙱᓐᓂᖅᓴᐅᓇᔭᕐᒪᖔᖅᐱᑦ, 
ᐃᓱᒪᓕᐅᕐᓗᑎᑦ ᐃᓕᓐᓂᐊᕈᓐᓇᕐᓂᕐᒧᑦ 
ᐊᐅᓪᓚᖃᑕᐅᖅᑳᕐᓇᑎᑦ.

ᐊᓐᓄᕌᑦ ᐊᑐᕆᐊᖃᕋᓱᒋᔭᐅᔪᑦ

ᐃᑎᒐᓯᐅᑏᑦ
(Neoprene) ᑲᒫᓘᒃ ᑐᐊᐸᒃᑯᑦ ᐱᓱᒍᑎᑦᑎᐊᕙᐃᑦ ᐅᖓᓯᒃᑐᒧᑦ ᐱᓱᓗᖕᓂᐊᕐᓗᓂ 
ᐃᑲᔫᑕᐅᓂᐊᖅᑐᑦ ᐃᑎᒐᖕᓄᑦ ᓂᒡᓕᓇᖅᑐᒥ ᐃᒪᕐᒥ ᐊᒻᒪᓗ ᑲᒫᓘᒃᑭᒃ 
ᐊᓕᑦᑏᒃᑭᒡᓗ ᐸᓂᖅᓯᒪᔪᓐᓇᕐᓂᐊᖅᖢᑎᒃ.

ᐱᓱᓗᖕᓂᐊᕐᓗᓂ ᓇᐸᔪᑦ
ᐱᓱᓗᖕᓂᐊᕐᓗᓂ ᓇᐸᔪᑦ ᐊᑑᑎᓕᒻᒪᕆᐊᓗᐃᑦ ᖃᐅᔨᓴᐃᓂᐊᕐᓗᓂ ᐃᒪᐅᑉ 
ᐃᑎᓂᖓᓂᒃ ᐊᒻᒪᓗ ᒪᑭᑕᑦᑎᐊᕐᓇᕐᓂᖅᓴᐃᑦ ᐃᑳᕋᓱᒃᖢᓂ ᑰᒃᑯᑦ.

ᐃᓱᒪᓕᐅᕐᓂᐊᕐᓗᓂ ᐃᑳᕐᓂᐊᕐᓂᕐᒧᑦ

ᐳᓚᕋᖅᑏᑦ ᐊᔪᙱᓐᓂᕆᔭᖏᑦ
ᑕᒪᕐᒥᒃ ᐱᖃᑎᒋᔭᑎᑦ ᐱᓇᓱᖃᑕᐅᔪᓐᓇᕐᒪᖔᑕ ᖃᐅᔨᑦᑎᐊᕐᓗᒋᑦ.  
ᐃᓱᒪᒋᑦᑎᐊᕐᓗᒍ ᐱᔪᒥᓇᙱᓐᓂᖅᓴᖅ ᐃᓚᐅᔪᓂᒃ.

ᐱᕕᒃᓴᕆᔭᐅᔪᖅ
ᐸᕐᓇᒃᓯᒪᓗᑎᑦ ᐅᑕᖅᑭᔭᕆᐊᖃᖃᑦᑕᕐᓂᐊᖅᑐᒃᓴᐅᒐᕕᑦ ᖃᑉᓯᑲᓪᓚᖕᓂᒃ 
ᐃᑲᕐᕋᓂᒃ ᐅᕝᕙᓘᓐᓃᑦ ᐅᑉᓗᕐᓂᒃ ᐃᒪᐃᑦ ᐃᒃᑲᖕᓂᖅᓴᐅᓕᕈᓐᓇᖁᑉᓗᒋᑦ 
ᐃᑳᑦᑎᐊᕈᓐᓇᕋᔭᕐᓂᑉᓯᓐᓄᑦ. ᒪᖁᑲᑕᓚᐅᕐᓂᖅᐸᑦ, ᐃᑎᓂᖅᓴᐅᓕᕋᔭᖅᑐᒃᓴᐅᔪᑦ 
ᐃᒪᖁᑎᒋᔭᐅᔪᑦ ᖃᑉᓯᑲᓪᓚᖕᓂᒃ ᐃᑲᕐᕋᓂᒃ.

ᓇᓂ
ᐊᑐᕆᐊᕐᓗᓯ ᐊᑦᑕᓇᙱᓐᓂᖅᐹᖑᔪᓂᒃ ᐃᑳᕐᕕᖕᓂᒃ, ᖃᐅᔨᒪᓂᐊᖅᐳᓯ 
ᐃᑳᕐᕕᒃᓴᑦᑎᐊᕙᐃᑦ ᐊᓯᔾᔨᕋᔪᖕᒪᑕ.  ᐅᑯᐊ ᐃᓱᒪᒋᓗᒋᑦ:

ᐃᒪᐅᑉ ᐃᑎᓂᖓ: ᓇᒧᓗᒃᑖᖅ ᑰᒃᐸᓪᓕᐊᓂᓖᑦ ᐃᒃᑲᓐᓂᖃᕐᓂᖅᓴᐅᓲᑦ 
ᐊᑕᐅᓯᕐᒥᐅᖓᓂᒃ ᑰᓕᖕᒥᒃ.
ᐃᒪᐅᑉ ᓱᑲᓂᖓ: ᓇᓕᒧᒌᖕᓂᖅᓴᐃᑦ ᓱᑲᐃᓐᓂᖅᓴᒃᑯᑦ ᑰᖕᓂᖃᓲᑦ 
ᓯᑐᖅᑲᓕᖕᓂᒃ.
ᐅᓗᕆᐊᓇᖅᑐᑦ: ᑰᑦ ᓴᓂᐊᓂ: ᑐᙵᕕᖃᑦᑎᐊᙱᑐᐃᓐᓇᕆᐊᓖᑦ 
ᑲᑕᑐᐃᓐᓇᕆᐊᓖᓪᓗ. 
ᐃᒪᐅᑉ ᐊᑖᓂ: ᐃᓱᖅᑐᖅ ᐃᒪᖅ ᐃᑎᔫᔪᓐᓇᖅᑐᖅ, ᐅᔭᕋᓕᐊᓘᔪᓐᓇᖅᑐᖅ, 
ᐊᒻᒪᓗ ᓈᒻᒪᙱᑦᑑᔪᓐᓇᖅᑐᖅ ᑲᒫᓗᖕᓄᑦ. 
ᑰᒃᑐᑦ: ᐅᔾᔨᖅᑐᖃᑦᑕᕐᓗᑎᑦ ᖁᕐᓗᖅᑐᕐᓂᒃ, ᐃᑎᔪᓂᒃ, ᑕᕆᐅᕐᒧᑦ ᑎᑭᓯᒪᔪᓂᒃ, 
ᐊᓯᖏᓐᓂᒡᓗ.

ᐅᓗᕆᐊᓇᙱᑦᑐᑦ ᐃᑳᕐᕕᑦ ᖃᓄᖅ ᐃᑳᕐᕕᐅᖃᑦᑕᕐᓂᖏᑦ

•	 ᐅᖁᒪᐃᑦᑐᓂᒃ ᓇᖕᒪᒃᖢᓂ ᐊᔪᕐᓇᕐᓂᖅᓴᐅᓲᖅ; ᖃᐅᔨᓴᕈᒪᓇᔭᖅᑐᒃᓴᐅᔪᑎᑦ 
ᐃᑳᕐᕕᖕᓂᒃ ᓇᖕᒪᙱᓪᓗᑎᑦ ᐅᕝᕙᓘᓐᓃᑦ ᓴᙱᓂᖅᓴᑦ ᐱᖃᑎᒋᔭᑎᑦ 
ᓇᖕᒪᖔᕐᓗᑎᒃ.

•	 ᐃᑳᕐᓂᐊᕐᓗᑎᑦ ᑰᖕᒥᒃ ᓇᖕᒪᒡᓗᑎᑦ, ᕿᓚᒃᑐᖅᓯᒪᓂᐅᔪᑦ ᕿᓪᓚᐃᕐᓗᒋᑦ 
ᓇᖕᒪᒃᑕᐃᑦ ᐲᖅᓴᕋᐃᓐᓂᖅᓴᐅᓂᐊᕐᒪᑦ ᐃᒫᑳᓪᓚᒃᑯᕕᑦ.

•	 ᑰᒃᑐᖅ ᓵᙵᓗᒍ, ᐊᐅᓚᓗᑎᑦ ᒪᓕᒡᓗᒍ ᑰᖕᓂᖓ ᐊᒻᒪᓗ ᐊᑐᖃᑦᑕᕐᓗᑎᑦ 
ᐱᓱᓗᒃᖢᓂ ᓇᐸᔪᓂᒃ ᐅᕐᕈᑕᐃᓕᔾᔪᑎᒋᓂᐊᕋᒃᑎᒃ.

•	 ᐃᓱᒪᖃᑦᑕᕐᓗᑎᑦ ᐃᓄᑑᓇᑎᑦ ᐱᓱᓗᒋᐊᖃᕐᓂᕐᒧᑦ, ᓲᕐᓗ ᓯᕗᓕᖅᑎ 
ᓯᕗᓂᐊᓃᒻᒪᑦ ᒪᓕᒍᑎᑉᓗᑎᒃ ᐃᑲᔪᖅᑎᒋᔪᓐᓇᕈᒪᓂᕐᒧᑦ.

ᓇᓄᕐᒧᑦ ᖃᓂᓪᓕᔭᐅᓇᔭᕈᕕᑦ, 
ᑕᑯᓇᔭᕈᕕᑦ, ᑐᒥᓯᐊᕈᕕᑦ 
ᐊᒻᒪᓗ ᐅᔾᔨᕐᓇᖅᑐᖃᖅᐸᑦ 
ᐱᑕᖃᕋᔭᕐᓂᖓᓄᑦ ᑐᓴᖅᑎᓪᓗᒋᑦ 
ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ 
ᓴᓇᔩᑦ ᒫᓐᓇᑲᐅᑎᒋ 
ᓈᓚᐅᑎᐊᓛᒃᑯᑦ ᐅᕝᕙᓘᓐᓃᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ 
ᐅᖃᓘᑎᒃᑯᑦ.

ᓇᓄᐃᑦ
ᓇᓄᕐᓂᒃ ᑕᑯᒐᔪᙱᓐᓂᖅᓴᐅᔪᑦ ᖁᑦᑎᓂᕐᐹᖅ ᒥᕐᖑᐃᓯᕐᕕᖕᒥ.  ᑭᓯᐊᓂᓕ, ᓇᓄᖃᕐᓂᖅᓴᒻᒪᕆᐊᓗᒃ 
ᐅᒃᑯᓯᒃᓴᓕᒃ ᒥᕐᖑᐃᓯᕐᕕᖕᒥ ᐊᓯᖏᓐᓂᐅᖓᓂᒃ ᒥᕐᖑᐃᓯᕐᕕᖕᓂᒃ.  ᖃᑉᓯᑲᓪᓚᖕᓂᒃ ᑕᑯᓐᓇᖅᑐᒃᓴᐅᔪᖅ 
ᖃᖓᑐᐃᓐᓇᖅ ᑕᐃᑲᓃᖦᖢᓂ.  ᑕᒪᓐᓇ ᐅᓗᕆᐊᓇᓗᐊᕐᓂᖓᓄᑦ, ᐳᓚᕋᖅᑐᑦ ᐃᖏᕐᕋᔭᖃᑦᑕᕆᐊᓖᑦ 
ᒥᕐᖑᐃᓯᕐᕕᖕᒥ ᐱᖁᑎᓕᔭᑦᑎᐊᕐᓗᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᔪᒥᒃ ᓇᓄᕐᓂᒃ ᖃᐅᔨᓴᖅᑎᓪᓚᕆᖕᒥᒃ 
ᖃᐅᔨᒪᔭᖃᖅᑐᒥᒃ ᓇᓄᖃᖃᑦᑕᖅᓯᒪᔪᓄᑦ.  ᓴᓇᑎᑦᑎᓂᐊᕐᓗᓂ ᒥᐊᓂᖅᓯᔨᒥᒃ, ᐊᐱᕆᖃᑦᑕᕐᓗᒋᑦ 
ᖃᓄᖅ ᓇᓄᓕᕆᓂᒃᑯᑦ ᐱᓕᕆᖃᑦᑕᖅᓯᒪᓂᑰᖕᒪᖔᑦ, ᖃᓄᕐᓗ ᓇᓄᕐᓂᒃ ᐅᐸᒃᑕᐅᑦᑕᐃᓕᓇᔭᕐᒪᖔᑦ.  
ᓇᓄᕐᓂᒃ ᖃᐅᔨᓴᐃᔨᑦ ᑕᒪᐃᓐᓄᑦ ᑲᒪᔨᐅᔪᓐᓇᖅᑐᑦ ᓄᓇᒧᙵᐅᔾᔨᔨᐅᓗᑎᒃ ᐊᒻᒪᓗ 
ᖃᐅᔨᓴᖅᑎᐅᓗᑎᒃ.  ᐊᒻᒪᓗᑦᑕᐅᖅ ᖃᐅᔨᓴᖅᑎᖃᕆᐊᖃᖅᑎᓪᓗᓯ, ᓄᓇᒧᙵᐅᔾᔨᔨᒋᓂᐊᖅᑕᑉᓯᓐᓂᒃ 
ᓴᓇᑎᑦᑎᔪᒪᓇᔭᖅᑐᒃᓴᐅᔪᓯ.

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᖃᑎᖃᕈᓐᓇᖅᑐᑎᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᖕᒥ ᓴᓇᔨᒥᒃ, ᐅᖃᓕᒫᕐᓗᒍᓗ 
ᐊᑦᑕᓇᖅᑐᒦᑦᑕᐃᓕᒪᔾᔪᑎ ᓇᓄᖃᖅᑐᒥ ᐅᖃᓕᒫᒐᕋᓛᖅ ᐊᒻᒪᓗ ᐅᔾᔨᖅᑐᖃᑦᑕᕐᓗᑎᑦ ᓇᓄᕐᓂᒃ: 
ᒪᓕᒃᑕᒃᓴᖅ ᐊᑦᑕᓇᖅᑐᒦᑦᑕᐃᓕᒪᓗᓂ ᑕᕐᕆᔭᒐᒃᓴᖅ ᒥᕐᖑᐃᓯᕐᕕᐅᑉ ᑎᑎᕋᕐᕕᖓᓂᒃ ᐅᕝᕙᓘᓐᓃᑦ 
ᐱᔭᐅᔪᓐᓇᖅᑐᖅ ᐅᕙᓂ www.kodiakcanada.com/collections/bear-safety-videos/
products/polar-bears-a-guide-to-safety-dvd.

ᐊᓯᖏᑦ ᐆᒪᔪᑦ
ᑎᕆᒐᓂᐊᑦ ᐊᒻᒪᓗ ᐊᒪᕈᐃᑦ ᐱᖦᖤᖏᓴᕈᓐᓇᖅᑐᑦ.  ᐃᓕᑉᓯᓐᓄᑦ ᐅᐸᒍᑎᑦᑕᐃᓕᒪᑎᖃᑦᑕᕐᓗᒋᑦ.  
ᖁᒃᓴᓱᖃᑦᑕᕐᓗᓯ ᐆᒪᔪᑦ “ᐱᑦᑎᐊᖅᑑᔭᓗᐊᖅᐸᑕ” ᐅᕝᕙᓘᓐᓃᑦ “ᐃᖅᓯᓇᙱᑦᑑᔭᓗᐊᖅᐸᑕ.”

ᑎᖕᒥᐊᑦ ᖁᐸᓄᐊᑦ ᐊᒻᒪᓗ ᐆᒪᔪᑦ ᑎᕐᓕᐊᖅᓯᔭᑦᑐᑦ ᐊᒻᒪᓗ ᐱᕕᒃᓴᒥᓂᒃ ᐊᑐᕆᐊᔭᑦᑐᑦ.  
ᓂᕿᒃᓴᖅᓯᐅᓪᓚᕆᓲᑦ ᑕᒫᓃᑎᑕᐅᒥᐊᖅᑐᓂᒃ ᐊᒻᒪᓗ ᐱᕈᔭᐅᓯᒪᔪᓅᕋᔪᒃᑐᑦ ᐱᕈᖅᑕᐅᑦᑎᐊᖅᓯᒪᙱᑦᑐᓄᑦ.  
ᐆᒪᔪᓄᑦ ᐱᔫᒥᒋᔭᐅᓕᕋᔭᖅᑐᑦ (ᓲᕐᓗ ᓂᖀᑦ, ᐊᓇᕐᕕᒃᓯᐅᑎᑦ, ᐊᒃᑕᑯᑦ) ᑐᖅᑯᖅᑎᑦᑎᐊᖅᓯᒪᖃᑦᑕᕐᓗᒋᑦ.

ᐊᐃᕕᑦ ᐅᕝᕙᓘᓐᓃᑦ ᕿᓇᓗᒐᐃᑦ ᐱᒋᐊᕈᓐᓇᖅᑐᐊᓗᐃᑦ ᐊᒻᒪᓗ ᐅᒥᐊᕐᓄᑦ ᐅᐸᒍᑎᒋᐊᔭᑦᑐᑦ.  
ᐅᖓᓯᒡᔫᒥᒐᓱᖃᑦᑕᕐᓗᓯ.

ᐊᒃᖤᐃᑦ, ᐅᒥᖕᒪᐃᑦ, ᐊᒻᒪᓗ ᖃᕝᕕᑦ ᑕᑯᔭᐅᖃᑦᑕᖅᓯᒪᖕᒥᔪᑦ ᒥᕐᖑᐃᓯᕐᕕᖕᒥ ᐊᒻᒪᓗ 
ᐅᐸᒃᑕᐅᔪᒪᖃᑦᑕᙱᑦᑐᑦ.

ᓇᓕᐊᑐᐃᓐᓇᖅ ᐆᒪᔪᖅ ᐅᓗᕆᐊᓇᖅᑑᔪᓐᓇᖅᑎᓪᓗᒍ, ᑕᒪᐃᓐᓂᒃ ᐆᒪᔪᓂᒃ ᖃᓂᓪᓕᒐᓱᖃᑦᑕᙱᓪᓗᓯ 
ᐊᒻᒪᓗ ᐃᖅᑲᐅᒪᓗᓯ ᒪᓕᒐᕐᒥᒃ ᓯᖁᒥᑦᑎᓂᐅᔪᖅ ᐊᒃᑐᖅᓯᓇᓱᒡᓗᓂ, ᓂᕆᑎᑦᑎᓗᓂ ᐅᕝᕙᓘᓐᓃᑦ 
ᐅᐃᒪᓵᕆᓗᓂ ᐆᒪᔪᓂᒃ ᒥᕐᖑᐃᓯᕐᕕᒃ ᑲᓇᑕᒥ.

ᐆᒪᔪᓕᕆᓂᒃᑯᑦ ᐊᑦᑕᓇᖅᑐᒦᑦᑕᐃᓕᒪᓂᖅ

ᓂᒡᓕᓇᙱᓐᓂᖅᓴᐅᑎᓪᓗᒍ ᐊᒻᒪᓗ ᐊᓄᕆᔪᐊᓘᑎᓪᓗᒍ ᑕᐃᒪᐃᒐᔪᒃᑐᖅ ᐅᒃᑯᓯᒃᓴᓕᒃ 
ᒥᕐᖑᐃᓯᕐᕕᖕᒥ ᐃᒪᖁᑎᖏᓐᓂᒃ ᐅᑭᐅᖅᑕᖅᑐᒥ ᓯᓚ.  ᓂᒡᓕᓇᙱᓐᓂᖅᓴᐅᑎᓪᓗᒍ, ᐊᓄᕆᖓ 
ᓂᒡᓕᓇᕐᓂᖅᓴᐅᓲᖅ ᐊᒻᒪᓗ ᐊᐳᑎᖃᖅᑎᓪᓗᒍ.  ᑕᓯᐅᔭᕐᔪᐊᖅ ᐊᒃᑐᖅᓯᓯᒪᓂᓕᒃ ᓯᓚᖓᓂᒃ 
ᐅᖁᕐᓂᖓ ᐊᑦᑎᒃᓯᓯᒪᑉᓗᓂ ᐊᐅᔭᒃᑯᑦ.  ᓯᒡᔭᒥ ᐊᓄᕆ ᑕᒃᓯᓕᖅᑎᑦᑎᕙᒃᑐᖅ ᐊᐅᔭᒃᑯᑦ ᐊᒻᒪᓗ 
ᐱᖅᓯᓕᕈᑕᐅᓲᖅ ᐅᑭᐊᒃᓵᒃᑯᑦ.  ᓯᑯᖃᓲᖅ ᔪᓚᐃ ᕿᑎᐊᓄᑦ ᑐᑭᖦᖢᒍ.

ᓯᓚ ᐅᑭᐅᖅᑕᖅᑐᒥ ᐊᓯᔾᔨᕋᔪᒃᑐᖅ ᐊᒻᒪᓗ ᑕᐃᒪᓪᓚᕆᒃᑐᖅᑕᐅᖅ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᖕᒥ.  
ᓯᓚᐅᑉ ᐊᓯᔾᔨᕋᔪᖕᓂᖓ ᐊᒃᑐᖅᓯᓯᒪᔪᓐᓇᖅᑐᖅ ᐅᖁᕐᓂᖓᓄᑦ ᓂᒡᓕᓇᕐᓂᖓᓄᓪᓗ ᐊᒻᒪᓗ 
ᓯᓚᒧᑦ ᑕᑯᒃᓴᐅᑦᑎᐊᕈᓐᓃᕐᓇᖅᑐᖅ ᖃᑉᓯᑲᓪᓚᖕᓄᑦ ᐅᑉᓗᓄᑦ. ᐸᕐᓇᒃᓯᒪᖃᑦᑕᕐᓂᐊᖅᐳᓯ 
ᐊᐳᑎᖃᓕᕈᓐᓇᕐᓂᖓᓄᑦ ᐊᒻᒪᓗ ᐱᖅᓯᓕᕈᓐᓇᕐᓂᖓᓄᑦ ᖃᖓᑐᐃᓐᓇᖅ ᓇᓂᑐᐃᓐᓇᖅ 
ᐅᒃᑯᓯᒃᓴᓕᒃ ᒥᕐᖑᐃᓯᕐᕕᖕᒥ!

ᑕᖅᑭᖅ ᐃᒪᓐᓇᐃᒐᔪᒃᑐᖅ 
ᖁᑦᑎᒃᑐᒃᑯᑦ (ºC)

ᐃᒪᓐᓇᐃᒐᔪᒃᑐᖅ 
ᐊᑦᑎᒃᑐᒃᑯᑦ (ºC)

ᓯᓚᓗᓕᕈᓐᓇᕐᓂᖓ 
(ᒪᖁᒃ/ᐊᐳᑎ mmᑯᑦ)

ᔭᓄᐊᕆ -28.7 -35.8 0/84

ᕕᕗᐊᕆ -27.9 -35.1 0/84

ᒫᑦᓯ -22.9 -31.5 0/128

ᐊᐃᕆᓕ -12.6 -22.1 0.5/153

ᒪᐃ -2.2 -9.4 6.7/102

ᔫᓐ +9.2 +0.5 20.8/33

ᔪᓚᐃ +16.7 +6.0 41.8/0

ᐊᒐᓯ +14.0 +5.0 45.7/13

ᓯᑎᐱᕆ +5.9 -0.6 35.8/81

ᐅᑐᐱᕆ -4.2 -10.7 5.3/294

ᓄᕕᐱᕆ -16.3 -23.9 0.1/213

ᑎᓯᐱᕆ -24.8 -31.9 0/122

ᑎᒦᑦ ᓂᒡᓕᓗᐊᕋᔭᖅᐸᑦ ᐊᒻᒪ ᖁᐊᕐᓂᖅ
ᑎᒦᑦ ᓂᒡᓕᓗᐊᕋᔭᖅᐸᑦ ᐃᓅᓯᕐᒧᑦ ᑕᒪᓐᓇ ᐅᓗᕆᐊᓇᖅᑐᖅ ᑐᖁᔾᔪᑕᐅᔪᓐᓇᖅᑐᖅ.  ᐃᓄᐃᑦ 
ᑎᒥᒥᒍᑦ ᓂᒡᓕᓗᐊᖅᑐᑦ ᐃᖕᒥᓂᒃ ᐅᖅᑰᑎᑦᑎᔪᓐᓇᐃᓪᓕᓲᑦ ᐊᒻᒪᓗ ᐅᖅᑰᓯᒃᑲᓐᓂᕈᓐᓇᐃᓪᓕᓲᑦ 
ᐃᑲᔪᖅᑕᐅᓇᑎᒃ.  ᖃᐅᔨᒪᔭᕆᐊᖃᖅᑕᑎᑦ ᖃᓄᐃᑦᑐᒃᑰᕐᓇᖃᑦᑕᕐᒪᖔᑦ ᑎᒥᒃᑯᑦ ᓂᒡᓕᓗᐊᖅᖢᓂ, 
ᖃᐅᔨᒪᓗᑎᑦ ᖃᓄᖅ ᑲᒪᒋᔭᐅᔭᕆᐊᖃᕋᔭᕐᒪᖔᖅᐱᑦ ᐊᒻᒪᓗ ᐅᔾᔨᖅᑐᖃᑦᑕᕐᓗᑎᑦ 
ᑕᐃᒪᐃᑦᑐᒃᑰᓕᖁᓇᑎᑦ.  ᐅᐱᕐᖔᒃᑯᑦ ᐊᐅᓪᓚᖅᑕᓲᑦ ᖃᐅᔨᓴᖃᑦᑕᕆᐊᓖᑦ ᖁᐊᖁᓇᑎᒃ ᐅᒃᑯᓯᒃᓴᓕᒃ 
ᒥᕐᖑᐃᓯᕐᕕᖕᒥ ᓅᑲᑕᒃᖢᓂ.  ᓂᒡᓕᓇᒃᑲᐅᔪᖅ ᐊᒻᒪᓗ ᐅᔾᔨᖅᑐᖃᑦᑕᕆᐊᖃᖅᑐᓯ ᐅᕕᓂᓯ 
ᖁᐊᖁᓇᒍ.

ᐊᓄᕆ ᐊᒻᒪᓗ ᐃᒪᖅ ᒪᓪᓕᖅᑎᓪᓗᒍ
ᒥᕐᖑᐃᓯᕐᕕᓕᐊᖅᑳᕐᓇᑎᑦ, ᖃᐅᔨᒋᐊᕈᓐᓇᖅᑐᑎᑦ ᓯᓚᖓ ᖃᓄᐃᓐᓂᐊᕐᒪᖔᑦ.  ᐃᖅᑲᐅᒪᒋᐊᕐᓗᑎᑦ 
ᐃᒪᖅ ᖃᓄᐃᙱᑦᑎᐊᖅᑎᓪᓗᒍ ᐊᓄᖄᕐᓂᖃᙱᑎᓪᓗᒍ ᐊᒻᒪᓗ ᒪᓪᓕᖅᐸᑦ ᐊᓯᐊᓂᒃ 
ᐃᒪᖁᑎᒋᔭᐅᔪᒥ ᖃᓂᒌᒃᑑᑕᐅᔪᓐᓇᕐᒪᑕ.  ᓄᓇᓕᖕᒥ ᓄᓇᒧᙵᐅᔾᔨᕙᒃᑐᑦ ᖃᐅᔨᒪᖃᑦᑕᖅᑐᑦ ᓯᓚᒥ 
ᑕᐃᕙᓂ.  ᓈᓚᑦᑎᐊᖃᑦᑕᕐᓗᓯ ᓄᓇᓕᖕᒥ ᓄᓇᒧᙵᐅᔾᔨᕙᒃᑐᓂᒃ ᐃᒪᓐᓈᖅᑐᐃᑎᓪᓗᒋᑦ ᓯᓚᐅᑉ 
ᒥᒃᓵᓄᑦ, ᐃᒪᐅᑉ ᒥᒃᓵᓄᑦ ᐊᒻᒪᓗ ᓇᐅᒃᑰᖅᖢᓂ ᓄᓇᒃᑯᑦ ᐅᓗᕆᐊᓇᕐᒪᖔᑦ ᓯᓚ ᓇᓗᓇᖅᑎᓪᓗᒍ.

ᓯᓚ ᐊᒻᒪᓗ ᓯᓚᐅᑉ ᒥᒃᓵᓄᑦ 
ᐅᓗᕆᐊᓇᖅᑐᖃᕈᓐᓇᕐᓂᖓ

ᐳᓚᕋᖃᑎᒋᓂᐊᖅᑕᑎᑦ 

ᖃᐅᔨᒪᓕᖅᓯᒪᓪᓚᕆᒋᐊᓖᑦ ᓄᓇᒥ 

ᒪᑦᑐᑎᖅᑐᖅᑕᐅᔭᕆᐊᓕᖕᓂᒃ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ, 

ᐆᒪᔪᓕᕆᓂᕐᒥᒃ ᐅᕝᕙᓘᓐᓃᑦ ᓯᓚᐅᑉ 

ᒥᒃᓵᓄᑦ ᑐᐊᕕᕐᓇᖅᑐᓕᕆᔾᔪᑎᓂᒃ.  

ᐃᓕᑉᓯᓐᓂᒃ ᐃᓚᐅᖃᑕᐅᔪᒥᒃ 

ᓇᓗᕈᓘᔭᖅᑐᖃᖅᐸᑦ, 

ᓄᓇᒧᙵᐅᔾᔨᒐᔪᒃᑐᒥᒃ 

ᐱᓕᕆᑎᑦᑎᓇᓱᖔᕐᓗᓯ.

ᐃᓚᖓ ᓯᑯ ᓵᒡᓕᓴᕋᐃᖃᑦᑕᕐᒪᑦ ᐊᓯᖏᑦ ᓯᑯᐃᑦ ᓵᒡᓕᓴᕋᐃᙱᓐᓂᖅᓴᐅᑉᓗᑎᒃ ᓴᙱᔫᒑᖓᑕ 
ᐃᒪᒃᑯᑦ ᐊᓄᕆᔪᑦ.  ᖃᐅᔨᒪᔭᐅᔭᕆᐊᓕᒃ − ᐋᔪᕋᖃᖅᑎᓪᓗᒍ − ᑐᐊᑦᑑᔪᓐᓇᖅᑐᖅ ᐊᒻᒪᓗ 
ᐃᑳᕐᕕᐅᖃᑦᑕᕆᐊᓖᑦ ᐅᔾᔨᖅᑐᑦᑎᐊᕐᓂᒃᑯᑦ ᐅᕝᕙᓘᓐᓃᑦ ᓯᓕᓗᐊᕈᓐᓇᖅᑐᖅ ᐋᔪᕋᖅ 
ᐊᓯᐊᒎᖔᕆᐊᖃᕐᓇᖃᑦᑕᖅᖢᑎᒃ.  ᖃᐅᔨᒋᐊᕐᕕᒋᓗᒍ ᑲᓇᑕᒥ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᓴᓇᔨ 
ᓇᓗᓇᐃᖅᓯᖁᓗᒍ ᓇᐅᒃᑰᕐᕕᒃᓴᓂᒃ.

•	 ᐊᐳᑎ ᐃᑉᔪᔭᕌᖓᑦ, ᐃᓚᖓ ᑖᕐᓂᖅᓴᐅᒃᐸᑦ ᑐᑭᖃᕋᔪᒃᑐᖅ ᓯᑯᖓ ᓵᑦᑑᓂᖓᓄᑦ.  ᖄᖏᕐᓗᒍ, 
ᐊᓯᐊᒎᕐᓗᑎᑦ.

•	 ᐊᐳᑎ ᐃᑉᔪᒃᐸᑦ ᐊᒻᒪᓗ ᐊᐳᑎᐅᑉ ᖄᖓᒍᑦ ᐃᒪᖃᖅᐸᑦ ᐅᕝᕙᓘᓐᓃᑦ ᐊᐳᑎ ᐃᒪᖃᕐᓂᐅᒃᐸᑦ, 
ᑐᑭᖃᖅᑐᖅ ᐃᒪᑐᐃᓐᓇᖃᕐᓂᖓᓄᑦ ᐊᐳᑎᒥᒃ ᖄᓕᖅᓯᒪᑐᐃᓐᓇᖅᑐᖅ.  ᐅᐸᙱᓪᓗᒍ ᑕᒪᓐᓇ.

•	 ᓯᑯ ᖃᓂᑦᑑᒃᐸᑦ ᑰᖕᒧᑦ ᓵᑦᑑᒐᔪᒃᑐᖅ.  ᐅᖓᓯᒋᒋᐊᕐᓗᒋᑦ.
•	 ᑕᓯᐅᔭᕐᔪᐊᖅ ᐊᒻᒪᓗ ᑲᖏᖅᖢᐃᑦ ᐊᐅᓚᓂᖃᕋᔪᒃᑐᑦ ᐅᐱᕐᖔᒃᑯᑦ ᐊᒻᒪᓗ ᓯᑯᖏᑦ ᓵᒐᔪᒃᑐᑦ 

ᐊᒻᒪᓗ ᐃᒪᖃᕋᔪᒃᑐᑦ.  ᑕᕆᐅᒃᑰᖅᑕᐃᓕᖃᑦᑕᕐᓗᑎᑦ ᑕᓯᐅᔭᕐᔪᐊᒃᑯᑦ ᑲᖏᖅᖢᒃᑯᓪᓗ 
ᑐᐊᑦᑑᔭᕌᖓᑕ ᓇᐅᒃᑰᕐᕕᖏᑦ.

ᑐᐱᖅᓯᒪᓗᓂ ᓯᓈᓄᑦ ᖃᓂᑦᑐᒃᑯᑦ ᐅᓗᕆᐊᓇᖅᑑᔪᓐᓇᖅᑐᖅ.  ᐅᓗᕆᐊᓱᖕᓂᖅᓴᐅᖃᑦᑕᕐᓗᓯ 
ᐊᓄᕆᑐᔭᕌᖓᑦ ᐊᒻᒪᓗ ᐅᓕᓐᓂᖓ ᖁᑦᑎᒃᑑᔭᕌᖓᑦ (ᑕᖅᑭᕆᒃᑎᓪᓗᒍ) ᑕᒪᒃᑯᐊ ᐅᑯᑎᒎᓇᖅ 
ᐅᓗᕆᐊᓇᖅᑎᑦᑎᒃᑲᓐᓂᓲᑦ:

•	 ᓯᑯ ᓯᖁᑉᑎᓕᓲᖅ ᓯᓈᓂ.
•	 ᓯᑯ ᓯᖁᒥᑦᑐᓐᓇᖅᑐᖅ ᐊᖏᔪᖅ ᓄᓇᒧᑦ ᐊᒃᑐᐊᔪᖅ (ᐊᖏᓂᖃᕈᓐᓇᖅᑐᖅ ᖁᓕᓂᒃ ᑭᓛᒥᑕᓂᒃ 

ᐅᕝᕙᓘᓐᓃᑦ ᐊᖏᓂᖅᓴᐅᓗᓂ) ᐊᓄᕆᖃᙱᒃᑲᓗᐊᖅᐸᑦ ᐅᕝᕙᓘᓐᓃᑦ ᑎᓂᓐᓂᖓ ᐅᓕᓐᓂᖓ 
ᐊᖏᔫᙱᒃᑲᓗᐊᖅᐸᑦ.  ᑕᒻᒪᕇᒃᑯᑎᓕᔭᖃᑦᑕᕐᓗᓯ ᐊᒻᒪᓗ ᖃᐅᔨᓴᖃᑦᑕᕐᓗᓯ ᓈᓴᐅᑎᖏᑦ 
ᐊᓯᔾᔨᖃᑦᑕᕐᒪᖔᑕ.  ᑕᒻᒪᕇᒃᑯᑕᓕᔭᙱᒃᑯᕕᑦ ᐅᑯᐊ ᐊᑐᖅᑕᐅᔪᓐᓇᖅᑐᑦ: ᓯᑯᒃᑯᑦ ᑕᑯᒋᐊᕐᓗᑎᑦ 
ᖃᓄᖅ ᓇᓕᒧᒌᖕᓂᖃᕐᒪᖔᑦ ᓄᓇᒧᑦ ᐊᒻᒪᓗ ᖃᑯᑎᒃᑯᑦ ᑕᑯᒋᐊᖃᑦᑕᕐᓗᑎᑦ ᓅᑉᐸᓪᓕᐊᖕᒪᖔᑕ 
ᓯᑯᑦ.

•	 ᐅᔾᔨᖅᑐᖃᑦᑕᕐᓗᑎᑦ ᓯᑯᒥᒃ ᐊᐅᓚᔪᓂᒃ ᖃᓕᕇᓕᖅᑎᕆᖕᒪᖔᑕ ᓄᓇᒥ ᓯᑯᖃᕐᕕᐅᔪᒥ.
•	 ᓇᓄᐃᑦ ᐃᖏᕐᕋᓲᑦ ᓯᓈᒃᑯᑦ ᓂᕿᒃᓴᖅᓯᐅᖅᖢᑎᒃ.  ᓇᓄᐃᑦ ᑎᕐᓕᐊᖅᓯᔭᑦᑐᑦ ᐅᕝᕙᓘᓐᓃᑦ 

ᓂᕿᓂᒃ ᕿᓂᓲᑦ ᕿᒪᒃᑕᐅᓯᒪᔪᓂᒃ.  ᐱᑕᖅᑕᐅᔪᕕᓂᕐᒧᑦ ᖃᓂᓪᓕᑦᑕᐃᓕᒋᑦ ᓇᓄᐃᑦ, 
ᓇᐃᒪᒃᑲᐅᓂᖏᓐᓄᑦ, ᓂᕿᓅᔭᒻᒪᑕ.  ᓇᓄᐃᑦ ᐊᔪᙱᑦᑐᒻᒪᕆᐊᓗᐃᑦ ᐊᒻᒪᓗ ᒪᓕᒃᑲᐅᔪᑦ (ᓯᑯᒃᑯᑦ 
ᐊᒻᒪᓗ ᐃᒪᒃᑯᑦ).  ᐅᔾᔨᖅᑐᐃᓐᓇᖃᑦᑕᕐᓗᒋᑦ ᖃᐅᔨᓴᐃᓐᓇᖃᑦᑕᕐᓗᓯ ᓇᓄᖃᙱᒃᑲᓗᐊᕐᒪᖔᑦ.

•	 ᑐᐱᖅᓯᒪᖃᑦᑕᕐᓗᓯ ᓯᑎᔪᓂᒃ ᓵᖃᖅᑐᓂᒃ ᐅᕝᕙᓘᓐᓃᑦ ᑐᐱᖅᓯᒪᖃᑎᖃᖃᑦᑕᕐᓗᑎᑦ 
ᓄᓇᒧᙵᐅᔾᔨᔨᒥᒃ ᖃᐅᔨᒪᑦᑎᐊᖅᑐᒥᒃ ᓇᓄᐃᑦ ᐅᐸᒍᑎᖁᓇᒋᑦ ᐊᕙᓗᖃᖅᑐᓂᒃ 
ᖃᐅᒻᒪᓪᓚᒍᑎᓕᖕᓂᒃ ᐊᒻᒪᓗ ᑐᐱᖅᓯᒪᖃᑦᑕᕐᓗᓯ ᐅᖓᓯᒃᓯᓯᒪᓗᓯ ᓯᓈᓂ.

ᐱᓯᒪᖁᔨᓇᔭᖅᑐᒍᑦ ᐃᒪᑦᑎᐊᕙᓕᐅᕈᑎᒥᒃ, ᑲᒪᒋᔭᐅᔪᓐᓇᖁᑉᓗᒋᑦ ᐃᒪᐃᑦ, ᐅᕝᕙᓘᓐᓃᑦ 
ᖃᓛᖅᑎᖃᑦᑕᕐᓗᒍ ᐃᒪᖅ ᐃᒥᕐᓂᐊᖅᑕᐃᑦ.  ᐋᓐᓂᐊᕐᓇᖅᑐᑦ ᓯᐊᒻᒪᖁᓇᒋᑦ, ᐊᓇᒐᓚᐃᑦ ᐃᑎᕈᐃᑦ 
ᑲᒪᒋᔭᐅᑦᑎᐊᖃᑦᑕᕆᐊᓖᑦ.  ᐊᓇᐃᑦ ᐃᑎᕈᐃᑦ ᓄᖑᑎᖃᑦᑕᕐᒪᑕ ᓱᑲᐃᑦᑐᒃᑯᑦ ᐅᑭᐅᖅᑕᖅᑑᑉ ᐊᕙᑎᐊᓂ.  
100ᒦᑕᓂᒡᓘᓐᓃᑦ ᐅᖓᓯᒋᐊᖃᑦᑕᕐᓗᑎᑦ ᑕᓯᕐᓄᑦ ᑰᖕᓄᑦ ᐊᒻᒪᓗ 50 ᒦᑕᓂᒃ ᓇᐅᒃᑰᕐᕕᐅᕙᒃᑐᓄᑦ.  
ᐊᓇᐃᑦ ᓯᓚᑐᐃᓐᓇᒃᑯᑦ ᓴᖅᑭᔮᖅᑎᒋᐊᖃᑦᑕᕐᓗᒋᑦ ᓄᖑᑎᕐᓂᖅᓴᐅᖃᑦᑕᕐᒪᑕ.  ᐃᖂᑎᒃᓴᐃᑦ 
ᐃᑭᑎᑕᐅᔪᓐᓇᖃᑦᑕᖅᑐᑦ ᐅᕝᕙᓘᓐᓃᑦ ᐴᖅᓯᒪᔪᓐᓇᖃᑦᑕᖅᑐᑦ.

ᓯᑯᒃᑯᑦ ᐊᑦᑕᓇᖅᑐᒦᑦᑕᐅᓕᒪᖃᑦᑕᕐᓂᖅ

ᓯᓈᓂ ᐊᑦᑕᓇᖅᑐᒦᑦᑕᐃᓕᒪᔭᕆᐊᖃᕐᓂᖅ

ᐃᒪᖅ ᐃᒥᒐᒃᓴᖅ ᐊᒻᒪᓗ ᐊᓇᕐᕕᒃᓴᑦ 
ᐊᑦᑕᓇᖅᑐᖃᙱᑦᑐᒃᑯᑦ

ᑐᓴᐅᒪᖃᑦᑕᐅᑎᓕᕆᓂᖅ

ᖃᐅᔨᒪᔭᕆᐊᖃᖅᑐᓯ ᑕᒪᒃᑯᐊ ᐊᔾᔨᒌᙱᑦᑑᑕᐅᔪᑦ 
ᑐᓴᐅᒪᖃᑦᑕᐅᑎᓕᕆᔾᔪᑏᑦ ᓈᒻᒪᙱᑦᑑᔪᓐᓇᕐᒪᑕ ᐊᒻᒪᓗ 
ᐃᓛᓐᓂᒃᑯᑦ ᑭᓇᑐᐃᓐᓇᕐᒧᑦ ᐅᖃᖃᑎᖃᕈᓐᓇᐃᓪᓕᔪᓐᓇᖅᖢᓯ.  
ᐅᖃᓘᑏᑦ ᐊᔪᓕᖅᓯᒪᒃᐸᑦ, ᖁᑦᑎᖕᓂᖅᓴᒧᑦ ᒪᔪᕐᓗᑎᑦ 
ᐊᔪᙱᓐᓂᖅᓴᐅᓕᕋᔭᖅᑐᒃᓴᐅᔪᖅ.  ᑕᒪᓐᓇ ᐊᑯᓂ 
ᐱᓕᕆᐊᕆᓇᔭᖅᑕᒃᓴᕆᔭᐃᑦ ᐊᒻᒪᓗ ᐃᓚᖓᒍᑦ 
ᐅᓗᕆᐊᓇᖅᑑᔪᓐᓇᖅᖢᓂ; ᐅᔾᔨᖅᑐᖃᑦᑕᕐᓗᑎᑦ.  ᖃᕆᑕᐅᔭᓕᕆᔾᔪᑎᓖᑦ 
ᐱᔾᔪᑎᒋᑉᓗᒋᑦ, ᖃᐅᔨᒪᑦᑎᐊᕆᐊᕐᓗᒍ ᐊᑐᖃᑦᑕᖅᑕᐃᑦ ᐊᒻᒪᓗ 
ᖃᐅᔨᒪᑦᑎᐊᕐᓗᑎᑦ ᖃᓄᖅ ᓴᙱᑦᑑᔪᓐᓇᕐᓂᖓᓄᑦ.

ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖃᓘᑏᑦ
ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖃᓘᑏᑦ ᐊᑐᖅᑕᐅᓂᖅᓴᐅᖁᔭᐅᓯᒪᓲᑦ.  
ᐅᖃᓘᑏᑦ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐃᑲᔪᖅᑕᐅᔪᒪᓗᓂ 
ᑭᐅᔭᐅᔪᓐᓇᖃᑦᑕᖅᑐᖅ ᐅᑉᓗᓗᒃᑖᒃᑯᑦ.  ᐱᑖᖁᔨᓇᔭᖅᑐᒍᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖃᓘᑎᒥᒃ ᑎᑭᖅᑳᖅᑎᓐᓇᑎᑦ ᐅᑭᐅᖅᑕᖅᑐᒥ 
ᐊᑐᐃᓐᓇᐅᔪᖅᑕᖃᙱᒻᒪᑦ.  ᐅᖃᓘᑏᑦ ᐊᑐᖅᑕᐅᓲᑦ iridiumᑯᑦ 
ᐊᑑᑎᖃᕐᓂᖅᐹᖑᓲᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᑲᓇᑕᒥᒥ ᑭᓯᐊᓂ 
ᐊᓯᖏᑦᑕᐅᖅ ᑕᐃᒪᐅᔪᑦ.  ᐸᑕᓖᓂᒃ (batteries) ᓇᒃᓴᕐᓗᑎᑦ 
ᐊᒻᒪᓗ ᐅᖃᓘᑏᑦ ᖃᐅᓯᓕᖅᑎᑦᑕᐃᓕᒪᓗᒍ ᓂᒡᓕᑦᑕᐃᓕᒪᓗᒍᓗ 
ᐱᔪᓐᓇᕐᓂᓗᒃᑖᒃᑯᑦ.  ᓴᙱᒃᑎᓴᐅᑏᑦ ᐸᑕᓖᓄᑦ ᓇᒃᓴᖁᔭᐅᓲᑦᑕᐅᖅ.  
ᑐᐊᕕᕐᓇᖅᑐᒧᑦ ᐅᖃᓘᑎ ᐃᓕᓯᒪᑲᐅᑎᒋᓗᒍ ᐅᖃᓘᑎᖕᓄᑦ ᐊᒻᒪᓗ 
ᑎᑎᕋᖅᓯᒪᔪᒥᒃ ᓇᒃᓴᕐᓗᑎᑦ.

ᖃᖓᑦᑕᖅᑎᑕᐅᓯᒪᔪᒃᑯᑦ 
ᑐᐊᕕᕐᓇᖅᑐᖃᖅᑎᓪᓗᒍ ᓇᕿᑦᑕᕆᐊᓖᑦ
ᖃᖓᑦᑕᖅᑎᑕᐅᓯᒪᔪᒃᑯᑦ ᑐᐊᕕᕐᓇᖅᑐᖃᖅᑎᓪᓗᒍ ᓇᕿᑦᑕᕆᐊᓖᑦ 
(ᓲᕐᓗ InReach ᐅᕝᕙᓘᓐᓃᑦ SPOT) ᐊᑐᖅᑕᐅᔪᓐᓇᖅᑐᑦ ᐃᓚᒌᑦ 
ᐊᒻᒪᓗ ᐃᓚᓐᓇᕆᔭᑦ ᖃᐅᔨᒪᔪᓐᓇᖁᑉᓗᒋᑦ ᓇᓃᓕᕐᓂᕐᓄᑦ 
ᐊᒻᒪᓗ ᑐᐊᕕᕐᓇᖅᑐᖃᓕᑳᓪᓚᖕᓂᖅᐸᑦ ᓇᓗᓇᐃᖅᓯᔪᓐᓇᕈᒪᓂᕐᒧᑦ.  
ᑐᐊᕕᕐᓇᖅᑐᒃᑯᑦ ᖃᐃᖁᔨᓗᓂ ᓇᕿᑦᑕᕆᐊᓖᑦ 
ᓄᖅᑲᖅᑎᑦᑐᓐᓇᖃᑦᑕᙱᑦᑐᑦ ᖃᓄᐃᑦᑐᓐᓃᕋᓗᐊᕐᓗᓂ ᐊᒻᒪᓗ 
ᐊᑐᖅᑕᐅᔭᕆᐊᓖᑦ ᑭᓯᐊᓂ ᐃᓅᓯᒃᑯᑦ ᐅᓗᕆᐊᓇᖅᑐᒦᑦᑐᖃᓕᖅᐸᑦ 

ᑭᓯᒥ.  ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖃᓘᑎᑎᑐᑦ, Iridium 
ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑐᖅᑐᒃᓴᖅ ᐊᑑᑎᖃᕐᓂᖅᓴᐅᓲᖅ 
ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᑲᓇᑕᒥ. ᑕᐃᒪᐃᒻᒪᑦ, InReach 
ᓇᕿᑦᑕᕆᐊᓖᑦ ᐊᑐᖁᔭᐅᓂᖅᓴᐅᓲᑦ SPOTᒥᐅᖓᓂ.  ᐃᓚᖏᑦ 
ᑕᐃᒪᐃᑦᑐᑦ InReachᖑᔪᑦ ᐊᒻᒪᓗ SPOTᖑᔪᑦ ᑎᑎᕋᖅᖢᓂ 
ᑕᒪᐃᓐᓄᑦ ᑭᐅᓯᔾᔪᑕᐅᔪᓐᓇᖃᑦᑕᖅᑐᑦ.  ᓯᕗᓂᐊᒍᑦ 
ᑎᑎᕋᕐᕕᒋᓇᔭᖅᑕᖅᐱᑦ ᓈᓴᐅᑎᖏᑦ ᐃᓕᓯᒪᑲᐅᑎᒋᓗᒋᑦ 
ᐊᐅᓪᓚᖅᑳᕐᓇᑎᑦ.  ᐃᓚᑎᑦ ᐃᓚᓐᓈᑎᓪᓗ ᑐᓴᐅᒪᑎᓐᓂᐊᖅᐸᑎᑦ 
ᑭᒃᑯᓐᓄᑦ ᖃᐅᔨᒋᐊᕐᕕᐅᖃᑦᑕᕐᓂᐊᕐᒪᖔᖅᐱᑦ “ᖃᓄᐃᙱᓐᓂᕐᓄᑦ” 
ᑎᑎᕋᖃᑎᒋᖃᑦᑕᕐᓂᐊᖅᑕᕐᓂᒃ ᖃᐅᔨᒪᑎᓪᓗᒋᓪᓗ ᑎᑎᕋᙱᑦᑲᓗᐊᕈᕕᑦ 
ᓈᒻᒪᒍᓐᓇᕋᕕᑦ;  ᑐᓴᐅᒪᖃᑦᑕᐅᑎᒍᑏᑦ ᓈᒻᒪᙱᑐᐃᓐᓇᕆᐊᖃᕐᒥᖕᒪᑕ.  
ᑐᐊᕕᕐᓇᖅᑐᖅᑕᖃᙱᑎᓪᓗᒍ ᓇᕿᑦᑕᕆᐊᓖᑦ ᓇᕿᑕᐅᖃᑦᑕᖅᓯᒪᔪᑦ 
(ᐃᒃᐱᐊᕐᔪᖕᒥᐅᑕᕆᑉᓗᒋᑦ ᓇᕿᑳᓪᓚᒃᑳᖓᑕ) ᓇᒃᓴᖅᑐᖅ 
ᓇᕿᑦᑕᕆᐊᓕᖕᒥᒃ ᖃᐅᔨᒪᓇᓂ, ᕿᓂᖅᑕᐅᔭᕆᐊᖃᓕᑳᓪᓚᒃᖢᓂ 
ᓇᒃᓴᖅᑐᖅ ᕿᓂᖅᑎᓄᑦ ᓄᓇᕗᒥ ᑲᓇᑕᐅᑉ ᒥᕐᖑᐃᓯᕐᕕᖓᓂ; 
ᑲᒪᑦᑎᐊᖃᑦᑕᕐᓗᑎᑦ ᖃᐅᔨᓴᑦᑎᐊᖃᑦᑕᕐᓗᑎᓪᓗ ᓇᕿᑦᑕᕆᐊᓕᖕᒥᒃ.  
ᐊᑎᓕᐅᖅᑕᐅᑎᓪᓗᑎᑦ ᐳᓚᕋᖅᓯᒪᓂᐊᕐᓂᕐᓄᑦ ᑐᑭᓯᒋᐊᕈᑎᒃᓴᓂᒃ 
ᑲᑎᑦᑎᓇᔭᖅᑐᒍᑦ ᓇᒃᓴᖅᑕᖅᐱᑦ ᒥᒃᓵᓄᑦ ᖃᐅᔨᒋᐊᕆᐊᖃᕋᔭᕈᑉᑕ 
ᖃᓄᐃᓕᐅᕈᑕᐅᔪᓂᒃ ᓇᒃᓴᖅᑕᒃᑯᑦ.

ᓇᕿᑦᑕᕆᐊᓖᑦ ᓇᓃᓐᓂᕐᓄᑦ ᓇᓗᓇᐃᔭᐅᑎᑦ
ᓇᕿᑦᑕᕆᐊᓖᑦ ᓇᓃᓐᓂᕐᓄᑦ ᓇᓗᓇᐃᔭᐅᑎᑦ ᓇᒃᓴᖅᑕᐅᔪᓐᓇᖃᑦᑕᕐᒥᔪᑦ 
ᐅᖓᓯᒃᑐᓄᑦ ᓄᓇᓕᖕᓄᑦ. ᓇᕿᑕᐅᔭᕌᖓᑕ, ᑐᐊᕕᕐᓇᖅᑐᖅᑕᖃᕐᓂᖓᓄᑦ 
ᓇᓗᓇᐃᖅᓯᓲᑦ ᑲᓇᑕᒥ ᐅᓇᑕᖅᑐᒃᓴᓕᕆᔨᒃᑯᓐᓄᑦ ᑐᕆᓐᑕᓐᒥᑦ, 
ᐊᓐᑎᐅᕆᔪᒥ ᑕᐃᑲᙵᑦ ᐃᓅᓕᓴᐃᒋᐊᖅᑐᓕᕋᔭᖅᑐᑦ.  ᓇᓂᑕᐅᔭᕌᖓᑦ, 
ᓄᖅᑲᖅᑎᑦᑐᓐᓇᙱᑦᑐᑦ, ᐃᓅᔪᓐᓂᖅᑐᖃᕐᓂᐊᖅᑑᔭᖅᑎᓪᓗᒍ 
ᑭᓯᒥ ᓇᕿᑕᐅᔭᕆᐊᖃᓲᑦ.  ᓇᕿᑦᑕᕆᐊᓕᒃ ᐱᓯᒪᔭᐃᑦ 
ᐊᑎᓕᐅᖅᑕᐅᓯᒪᔾᔪᑎᒋᑦᑎᐊᖃᑦᑕᕐᓗᒍ ᐅᖃᓗᒡᓗᑎᑦ ᑲᓇᑕᒥ 
ᓇᕿᑦᑕᕆᐊᓖᑦ ᐊᑎᓕᐅᖅᑕᐅᕝᕕᖓᓄᑦ, ᑲᓇᑕᒥ ᐅᓇᑕᖅᑐᒃᓴᓕᕆᔨᒃᑯᑦ 
ᑐᕆᓐᑎᓐᒥᑦ ᐅᕙᓂ 1-877-406-7671, ᐃᑭᐊᖅᑭᕕᒃᑯᑦ www.cbr-
rcb.ca/cbr ᐅᕝᕙᓘᓐᓃᑦ ᐃᕐᖐᓈᖅᑕᐅᑦ cbr@sarnet.dnd.ca. 
ᑭᓯᒥ ᓇᕿᑦᑕᕆᐊᓖᑦ ᓇᓗᓇᐃᖅᓯᓯᒪᔪᑦ ᑐᐊᕕᕐᓇᖅᑐᖅᑕᖃᕐᓂᖓᓄᑦ 
406 MHzᑯᑦ ᐊᑐᖅᑕᐅᔪᓐᓇᖅᑐᑦ ᑲᓇᑕᒥ.

ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᑲᓇᑕᒥ ᐅᖓᓯᓛᖑᖃᑕᐅᔪᖅ ᐅᑭᐅᖅᑕᖅᑐᒥ ᒥᕐᖑᐃᓯᕐᕕᖕᓂᒃ, 
ᐊᒻᒪᓗ ᕿᓂᖅᑏᑦ ᐱᓕᕆᕝᕕᓪᓗ ᖃᑉᓰᓐᓇᐅᔪᑦ.  ᐃᓄᐃᑦ ᐊᑦᑕᓇᖅᑐᒦᖁᓇᒋᑦ ᓴᓇᔨᕗᑦ 
ᐃᓕᓐᓂᐊᖅᑎᑕᐅᓯᒪᔪᑦ ᐃᒪᒃᑯᑦ ᖃᓄᐃᙱᑎᑦᑎᔪᓐᓇᕐᓂᕐᒧᑦ, ᒪᑦᑐᑎᖅᑐᐃᔪᓐᓇᕐᓂᕐᒧᑦ, 
ᐋᓐᓂᖅᑐᓂᒃ ᖃᓄᐃᒍᓐᓃᖅᑎᑦᑎᔪᓐᓇᕐᓂᕐᒧᑦ ᐊᒻᒪᓗ ᐊᐅᓪᓚᖅᑎᑦᑎᓂᐊᕐᓗᓂ 
ᐱᔭᕆᐊᑐᙱᑦᑐᒃᑯᑦ ᓄᓇᒥ.  ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᕿᓂᖅᑎᖏᑦ 
ᑎᑭᑲᐅᑎᒋᔪᓐᓇᕋᔭᙱᑦᑐᒃᓴᐅᔪᑦ ᓯᓚ ᐱᔾᔪᑎᒋᑉᓗᒍ, ᓄᓇ ᐱᔾᔪᑎᒋᑉᓗᒍ, ᑎᖕᒥᓲᑦ 
ᐱᔾᔪᑎᒋᑉᓗᒋᑦ ᐅᕝᕙᓘᓐᓃᑦ ᓴᓇᔩᑦ ᐊᑐᐃᓐᓇᐅᙱᓐᓂᖏᓐᓄᑦ.  ᓅᑕᐅᔭᕆᐊᖃᖅᑐᓄᑦ 
ᒫᓐᓇᑲᐅᑎᒋ, ᓄᓇᕗᑦ ᓯᓚᑖᓂ ᐃᑲᔪᖅᑕᐅᔭᕆᐊᖃᕋᔭᖅᑐᑦ.

ᒪᑦᑐᑎᖅᑐᐃᓂᕐᒧᑦ ᐃᑲᔪᕆᐊᖅᑎᑐᐊᖑᓇᔭᖅᑐᒃᓴᐅᔪᑦ ᐱᖃᑎᒋᔭᑎᑦ.  ᐳᓚᕋᖃᑎᒋᔭᑎᑦ 
ᐱᑕᖃᕆᐊᓖᑦ ᓚᐃᓴᓐᓯᓕᖕᒥᒃ ᓄᓇᒧᙵᐅᔾᔨᔨᒥᒃ ᖃᐅᔨᒪᔪᒥᒃ ᐅᑭᐅᖅᑕᖅᑐᒥ 
ᐊᐅᓪᓛᖃᑦᑕᕐᓂᒃᑯᑦ ᐊᒻᒪᓗ ᓄᓇᒥ ᖃᐅᔨᒪᑦᑎᐊᖅᑐᒥᒃ.  ᑕᐃᒪᐃᒃᑲᓗᐊᖅᑎᓪᓗᒍ, 
ᐸᕐᓇᒃᓯᒪᔭᕆᐊᖃᖅᑐᑎᑦ ᖃᐅᔨᒪᓗᑎᓪᓗ ᖃᓄᖅ ᑐᐊᕕᕐᓇᖅᑐᓕᕆᔭᕆᐊᒃᓴᖅ 
ᐃᒪᓐᓈᖅᑐᐃᔨᖃᙱᓪᓗᑎᑦ.

ᖃᖓ ᕿᓂᖅᑏᑦ ᕿᓂᕆᐊᖅᑎᑕᐅᓇᔭᖅᐸᑦ ?
ᕿᓂᖅᑏᑦ ᕿᓂᕆᐊᖅᑎᑕᐅᓇᔭᖅᑐᑦ ᓇᓂᑦᑎᓯᒪᔪᖃᓕᖅᐸᑦ ᐅᕝᕙᓘᓐᓃᑦ, 
ᐳᓚᕋᖅᑏᑦ ᐱᐊᓂᒃᐸᑕ ᐊᑎᓕᐅᖅᑕᐅᓯᒪᔪᓐᓃᕈᑎᒥᒃ ᑲᒪᓚᐅᙱᑉᐸᑕ, ᒪᓕᒡᓗᒍ 
ᐊᑎᓕᐅᖅᑕᐅᓚᐅᕐᓂᖏᓐᓄᑦ ᑕᑕᑎᕈᑏᑦ ᐅᕝᕙᓘᓐᓃᑦ ᒫᓐᓇᑲᐅᑎᒋ ᑕᐃᑲᙵᑦ 
ᐱᒋᐊᕐᓗᒍ.  ᐳᓚᕋᖅᑐᑦ ᑭᖑᕙᖅᓯᒪᒃᐸᑕᓕ, ᕿᓂᖅᑕᐅᓇᔭᙱᑦᑐᒃᓴᐅᔪᑦ ᑭᓯᐊᓂ 48 
ᐃᑲᕐᕋᑦ ᐱᐊᓂᒃᓯᒪᓕᖅᐸᑕ ᐊᑎᓕᐅᖅᑕᐅᓯᒪᔪᓐᓃᕋᔭᕐᓂᖏᑦ ᖄᖏᖅᓯᒪᓕᖅᑎᓪᓗᒋᑦ.

ᐃᖅᑲᐅᒪᓂᐊᖅᐳᓯ ᐊᑎᓕᐅᖅᑕᐅᓯᒪᔪᓐᓃᕆᐊᖃᕐᓂᑉᓯᓐᓄᑦ !
ᐊᑎᓕᐅᖅᓯᒪᔪᓐᓃᙱᒃᑯᕕᑦ ᐳᓚᕋᕐᓃᑦ ᐃᓱᓕᑎᓪᓗᒍ 
ᐊᒃᓱᕈᕐᓇᖅᑐᒃᑰᖅᑎᑦᑎᔪᓐᓇᖅᑐᑎᑦ ᕿᓂᖅᑎᓂᒃ ᐊᒥᒐᐱᒃᓯᓐᓇᖃᑦᑕᖅᑎᓪᓗᒋᑦ 
ᐃᑲᔫᑎᒃᓴᖏᑦ.  ᕿᓂᖅᑏᑦ ᐅᓗᕆᐊᓇᖅᑐᒦᑎᑦᑐᓐᓇᖅᑕᑎᑦ ᐊᒻᒪᓗ 
ᕿᓂᖅᑏᑦ ᕿᓂᖅᑎᑐᐃᓐᓇᓕᕐᓗᒋᑦ ᕿᓂᕆᐊᖃᔮᙱᑎᓪᓗᒋᑦ ᐃᓕᖕᓂᒃ 
ᑐᐊᕕᕐᓇᖅᑐᓪᓚᑦᑖᕐᒥᓗ ᑲᒪᙱᑎᑐᐃᓐᓇᓕᕐᓗᒋᑦ.  ᐳᐃᒍᖅᑕᐃᓕᓂᐊᖅᐳᑎᑦ 
ᐅᒃᑯᒃᓯᓴᓕᒃ ᒥᕐᖑᐃᓯᕐᕕᒃ ᑎᑎᕋᕐᕕᓕᐊᕆᐊᖃᕐᓂᐊᕐᓂᕐᓄᑦ ᐅᕝᕙᓘᓐᓃᑦ 
ᐅᖃᓗᒋᐊᖃᕐᓂᐊᕐᓂᕐᓄᑦ ᒥᕐᖑᐃᓯᕐᕕᖕᒥᙶᕐᓗᑎᑦ.

ᐅᕙᑉᑎᓐᓂᒃ ᐃᑲᔪᕐᓂᐊᕐᓗᑎᑦ ᐃᓕᖕᓂᒡᓗ, 
ᐃᒪᓐᓇᐃᓕᐅᕆᑦ :
•	 ᐃᖕᒥᓂᒃ ᑲᒪᔪᓐᓇᕐᓗᑎᑦ ᐱᓕᕆᑦᑎᐊᔪᓗᑎᑦ 

ᐊᑦᑕᓇᖅᑐᒦᖁᓇᑎᑦ

•	 ᐱᖁᑎᑦ ᐱᓯᒪᔭᕆᐊᖃᖅᑕᑎᑦ ᐱᓯᒪᑦᑎᐊᕐᓗᒋᑦ, 
ᖃᐅᔨᒪᔭᕆᐊᖃᖅᑕᑎᓪᓗ, ᐊᔪᙱᑦᑕᕆᐊᖃᖅᑕᑎᑦ 
ᐊᒻᒪᓗ ᑎᒥᒃᑯᑦ ᖃᓄᐃᙱᑦᑎᐊᕐᓗᑎᑦ;

•	 ᐃᓱᒪᒋᔭᖃᕐᓗᑎᑦ ᐃᓄᐃᑦ ᐊᑦᑕᓇᖅᑐᒦᖁᓇᒋᑦ 
ᑐᑭᓯᐅᒪᔭᕆᐊᖃᖅᑕᕐᓂᒃ ᐊᒻᒪᓗ 
ᐃᒪᓐᓈᖅᑐᖅᑕᐅᓯᒪᓂᑎᑦ ᑲᓇᑕᒥ 
ᒥᕐᖑᐃᓯᕐᕕᓕᕆᔨᒃᑯᓐᓄᑦ;

•	 ᖃᐅᔨᒋᐊᒃᑲᓐᓂᖃᑦᑕᕐᓗᑎᑦ 
ᐃᒪᓐᓈᖅᑐᕈᑕᐅᔪᓐᓇᖅᑐᓂᒃ ᐅᒃᑯᓯᒃᓴᓕᒃ 
ᒥᕐᖑᐃᓯᕐᕕᒃ ᓴᓇᔨᓄᑦ ᓇᓗᕈᔪᒃᑯᕕᑦ ᓱᓇᓂᒃ 
ᑕᑯᓇᔭᕐᓂᕐᓄᑦ;

•	 ᐊᑎᓕᐅᖅᑕᐅᖃᑕᐅᓗᑎᑦ ᐱᐊᓂᒃᑯᑉᓯᓗ 
ᐊᑎᓕᐅᖅᑕᐅᓯᒪᓃᑦ ᐲᖅᑕᐅᑎᓪᓗᒍ; ᐊᒻᒪᓗ

•	 ᐸᕐᓇᒃᓯᒪᓗᑎᑦ ᑐᐊᕕᕐᓇᖅᑐᖃᑳᓪᓚᒍᓐᓇᕐᓂᖓᓄᑦ 
(ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ, ᐆᒪᔪᓕᕆᓂᒃᑯᑦ 
ᐅᕝᕙᓘᓐᓃᑦ ᓯᓚ ᐱᔾᔪᑎᒋᓗᒍ).

ᑎᖕᒥᓲᒃᑯᑦ ᐃᑲᔪᖅᑕᐅᔪᓐᓇᕐᓂᖅ :
•	 ᑎᖕᒥᓲᑦ ᑭᖑᕙᑐᐃᓐᓇᕆᐊᓖᑦ, ᐃᓛᓐᓂᒃᑯᑦ 

ᐊᒥᓱᓂᒃ ᐅᑉᓗᓂᒃ, ᓯᓚ ᓈᒻᒪᙱᓐᓂᖓᓄᑦ, ᓯᓚ 
ᖃᓄᐃᑦᑑᓂᖓᓄᑦ ᐅᕝᕙᓘᓐᓃᑦ ᐊᓄᕆᓂᖓᓄᑦ.

•	 ᑎᖕᒥᓲᑦ ᒥᑦᑐᓐᓇᖃᑦᑕᙱᑦᑐᑦ ᓄᓇᑐᐃᓐᓇᕐᒥ ᓄᓇ 
ᓈᒻᒪᙱᑉᐸᑦ ᐊᑦᑕᓇᖅᑐᒦᖁᓇᒋᑦ.

ᑐᐊᕕᕐᓇᖅᑐᖃᖅᐸᑦ, ᐅᖃᓗᒡᓗᑎᑦ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐅᖃᓘᑖ  
(780) 852-3100. ᑖᒻᓇ ᓈᓴᐅᑎ ᖃᐅᔨᓴᖅᑕᐅᓲᖅ ᐅᑉᓗᑕᒫᒃᑯᑦ.

ᕿᓂᖅᑎᒃᑯᑦ

ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᐱᖁᔭᖓ ᐊᒻᒪᓗ ᐊᒃᑐᐊᓂᓖᑦ ᒪᓕᒐᑦ, ᐊᒻᒪᓗᑦᑕᐅᖅ ᐊᓯᖏᑦ ᒐᕙᒪᑐᖃᒃᑯᑦ 
ᐊᑐᐊᒐᖏᑦ, ᑕᐃᒪᐅᔪᑦ ᐸᐸᑐᕈᒪᓂᕐᒧᑦ ᓴᐳᓐᓂᐊᕈᒪᓂᕐᒧᓪᓗ ᓄᓇᒥ ᐊᒻᒪᓗ ᐃᓕᖅᑯᓯᑐᖃᑎᒍᑦ ᐊᑐᖅᑕᐅᕙᒃᑐᓂᒃ 
ᑲᓇᑕᐅᑉ ᒥᕐᖑᐃᓯᕐᕕᖏᓐᓂᒃ.  ᐅᑯᐊ ᑐᑭᓯᒋᐊᕈᑎᒃᓴᑦ ᐊᑐᐃᓐᓇᕈᖅᑎᑦᑎᓯᒪᔪᑦ ᓇᐃᑦᑐᒃᑯᑦ ᐃᓚᖏᓐᓂᒃ 
ᒪᓕᒐᕆᔭᐅᔪᓂᒃ.  ᐱᔪᒪᒍᕕᑦ ᐃᓗᐃᑦᑐᓂᑦ ᒥᕐᖑᐃᓯᕐᕕᒃ ᒪᓕᒐᕆᔭᐅᔪᓂᒃ, ᖃᐅᔨᒋᐊᕐᓗᑎᑦ ᐅᒃᑯᓯᒃᓴᓕᒃ 
ᒥᕐᖑᐃᓯᕐᕕᒃ ᓴᓇᔨᓂᒃ.

•	 ᐊᑎᓕᐅᕐᓂᖅ ᐊᒻᒪᓗ ᐊᑎᓕᐅᖅᓯᒪᔪᓐᓃᕐᓂᕐᒧᑦ: ᐊᑎᓕᐅᖅᑕᐅᖃᑕᐅᔭᕆᐊᖃᖅᑐᑎᑦ ᐊᒻᒪᓗ ᐅᐸᒍᑎᓗᑎᑦ 
ᐃᓕᓐᓂᐊᖅᑎᑕᐅᓂᐊᕐᓂᑉᓯᓐᓄᑦ ᒥᕐᖑᐃᓯᕐᕕᓕᐊᖅᑳᕐᓇᑎᑦ ᐊᒻᒪᓗ ᒥᕐᖑᐃᓯᕐᕕᖕᒦᖅᑳᖅᑎᓪᓗᑎᑦ 
ᐊᑎᓕᐅᖅᑕᐅᓯᒪᔪᓐᓃᖅᑎᓪᓗᑎᑦ.

•	 ᖁᑭᐅᑎᑦ: ᑭᓇᑐᐃᓐᓇᖅ ᖁᑭᐅᓯᔭᕆᐊᖃᙱᑦᑐᖅ ᑲᓇᑕᐅᑉ ᒥᕐᖑᐃᓯᕐᕕᖏᓐᓂᑦ ( ᑕᒪᓐᓇ 
ᑐᕌᖓᙱᑦᑐᖅ ᐃᓄᖕᓄᑦ ᓄᓇᑖᖃᑕᐅᓯᒪᔪᓄᑦ ᐃᓕᖅᑯᓯᑐᖃᑎᒍᑦ ᐊᖑᓇᓱᒃᑎᓄᑦ ᐅᕝᕙᓘᓐᓃᑦ ᐃᓄᐃᑦ 
ᐱᔪᓐᓇᐅᑎᑖᖅᑎᑕᐅᓯᒪᔪᑦ ᐃᓱᒪᑕᕐᒧᑦ ).

•	 ᓇᖕᒥᓂᖅ ᐆᒪᔪᕆᔭᑦ ᐊᒻᒪᓗ ᕿᒧᒃᓰᑦ ᑲᒪᒋᔭᐅᑦᑎᐊᖏᓐᓇᕆᐊᓖᑦ ᖃᖓᓗᒃᑖᖅ ᑲᓇᑕᐅᑉ 
ᒥᕐᖑᐃᓯᕐᕕᖏᓐᓂᑦ.

•	 ᐃᖃᓗᒐᓱᒋᐊᖃᙱᑦᑐᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᑲᓇᑕᒥ ( ᑕᒪᓐᓇ ᑐᕌᖓᙱᑦᑐᖅ ᐃᓄᖕᓄᑦ ).

•	 ᐃᑭᑎᑦᑎᔭᕆᐊᖃᙱᑦᑐᑦ ᑲᓇᑕᐅᑉ ᒥᕐᖑᐃᓯᕐᕕᖏᓐᓂᑦ.

•	 ᒥᕐᖑᐃᓯᕐᕕᖕᒥ, ᐃᓄᒃ ᐃᒪᓐᓇᐃᑦᑕᕆᐊᖃᙱᑦᑐᖅ : 

•	 ᐲᔭᐃᔭᕆᐊᖃᙱᑦᑐᖅ, ᓱᕈᖅᓯᔭᕆᐊᖃᙱᑦᑐᖅ, ᐋᖅᑭᐅᒪᑎᑦᑎᔪᓐᓃᕆᐊᖃᙱᑦᑐᖅ ᐱᕈᖅᓯᐊᓂᒃ, 
ᐱᕈᖅᑐᓂᒃ ᐅᕝᕙᓘᓐᓃᑦ ᓄᓇᒥᙶᖅᑐᓂᒃ ;

•	 ᐊᖑᓇᓱᒋᐊᖃᙱᑦᑐᖅ, ᐸᒡᕕᓵᕆᔭᕆᐊᖃᙱᑦᑐᖅ, ᑎᒍᓯᓯᒪᔭᕆᐊᖃᙱᑦᑐᖅ ᐅᕝᕙᓘᓐᓃᑦ 
ᓱᕈᐃᔭᕆᐊᖃᙱᑦᑐᖅ ᐆᒪᔪᓂᒃ ;

•	 ᐸᒡᕕᓵᕆᔭᕆᐊᖃᙱᑦᑐᖅ ᐅᕝᕙᓘᓐᓃᑦ ᓈᒻᒪᒍᓐᓃᖅᑎᑦᑎᔭᕆᐊᖃᙱᑦᑐᖅ ᐃᑉᓗᕐᓂᒃ, ᐆᒪᔪᓄᑦ 
ᐃᓂᒋᔭᐅᓲᓂᒃ ᐅᕝᕙᓘᓐᓃᑦ ᓯᑎᓂᒃ ;

•	 ᐊᒃᑐᖅᓯᔭᕆᐊᖃᙱᑦᑐᑦ, ᓂᕆᑎᑦᑎᔭᕆᐊᖃᙱᑦᑐᑦ ᐅᕝᕙᓘᓐᓃᑦ ᐅᐃᒪᓵᕆᔭᕆᐊᖃᙱᑦᑐᑦ ᐆᒪᔪᓂᒃ 
; ᐅᕝᕙᓘᓐᓃᑦ

•	 ᐲᖅᓯᓇᓱᑐᐃᓐᓇᕐᓗᓂ ᐱᔭᕆᐊᖃᙱᑦᑐᖅ, ᐋᖅᑭᐅᒪᔪᓐᓃᖅᑎᑦᑎᓗᓂ ᐅᕝᕙᓘᓐᓃᑦ 
ᓱᕈᖅᓯᔭᕆᐊᖃᙱᑦᑐᖅ ᐃᓕᖅᑯᓯᑐᖃᑎᒍᑦ ᐊᑐᖅᑕᐅᖃᑦᑕᖅᓯᒪᔪᓂᒃ, ᓴᓇᔭᐅᓯᒪᔪᓂᒃ ᐅᕝᕙᓘᓐᓃᑦ 
ᐱᖁᑎᑐᖃᕐᓂᒃ.

•	 ᓅᑎᕆᔭᕆᐊᖃᙱᑦᑐᓯ ᐅᔭᖅᑲᓂᒃ ᓴᓇᔭᐅᓯᒪᔪᓂᒃ ᐃᑦᓴᕐᓂᑕᒃᑯᑦ ᓴᓇᔭᐅᓯᒪᔫᔭᖅᑐᓂᒃ (ᓲᕐᓗ 
ᑐᐱᕐᕕᕕᓂᕐᓂᒃ, ᑮᔭᖃᑦᑕᕐᕕᕕᓂᕐᓂᒃ ᐊᒻᒪᓗ ᐱᕈᔭᖃᕐᕕᕕᓂᕐᓂᒃ, ᐃᓄᒃᓱᖕᓂᒃ ᐅᕝᕙᓘᓐᓃᑦ 
ᓇᓗᓇᐃᒃᑯᑕᓂᒃ).

•	 ᓇᑉᐸᖅᑎᕆᙱᓪᓗᓯ ᐃᓄᒃᓱᖕᓂᒃ, ᓇᓗᓇᐃᒃᑯᑕᓂᒃ ᐊᓯᖏᓐᓂᒡᓗ.  ᐅᔭᖅᑲᓂᒃ ᐅᑎᖅᑎᕆᖃᑦᑕᕐᓗᓯ 
ᕿᒪᐃᖅᑲᖅᑎᓐᓇᓯ ᐃᓂᒋᖅᑲᐅᔭᑉᓯᓐᓂᒃ.

•	 ᐱᔪᓐᓇᕌᖓᑉᓯ, ᓇᐅᒃᑰᕐᕕᖕᓂᒃ ᐊᑐᖃᑦᑕᕐᓗᓯ ᑐᐊᐸᖃᖅᑐᒃᑯᑦ, ᐅᔭᕋᖃᖅᑐᒃᑯᑦ ᐅᕝᕙᓘᓐᓃᑦ 
ᐊᐳᑎᖃᖅᑐᒃᑯᑦ.

•	 ᑐᐱᕐᕕᖕᓂᒃ ᓂᕈᐊᖅᖠᖃᑦᑕᕐᓗᓯ ᐊᑐᓚᐅᕐᓂᕆᔭᑉᓯᓐᓄᑦ ᖃᐅᔨᓐᓇᙱᑦᑐᓐᓇᖁᑉᓗᒍ.  ᑕᒪᓐᓇ 
ᐱᒻᒪᕆᐊᓗᒃ ᓄᓇᒦᖃᑦᑕᖅᑐᓄᑦ ᑐᐱᖅᓯᒪᔪᓄᑦ ᐊᒻᒪᓗ ᐊᒥᓱᑦ ᑐᐱᖅᓯᒪᓂᐊᕌᖓᑕ.

•	 ᓂᕿᒋᓚᐅᖅᑕᑦ ᐊᒻᒪᓗ ᐃᒪᑦ ᑯᕕᔭᐅᖃᑦᑕᕆᐊᓖᑦ ᐃᓗᑦᑐᖅᑎᖅᓯᒪᔪᒧᑦ ᑐᐱᕐᕕᒋᓚᐅᖅᑕᑉᓯᓐᓄᑦ 
ᐅᖓᓯᖕᓂᖃᕐᓗᒍ ᐊᒻᒪᓗ 50 ᒦᑕᓂᒃ ᐅᖓᓯᖕᓂᖃᕐᓗᒍ ᐃᒪᖁᑎᒋᔭᐅᔪᒧᑦ.

•	 ᑕᒪᕐᒥᒃ ᐊᒃᑕᑯᑦ ᐴᖅᑐᑦᑎᐊᖅᓯᒪᔭᕆᐊᓖᑦ.  ᐃᒪᓐᓇᐃᑦᑐᑦ, ᓂᕿᕕᓃᑦ, ᐴᖅᑐᖅᓯᒪᔪᑦ, ᓂᕿᑦ 
ᐱᔭᐅᔪᒪᔪᓐᓃᖅᑐᑦ, ᐊᓐᓄᕌᑦ, ᐃᖂᑎᒃᓴᑦ ᐊᑐᖅᑕᐅᓯᒪᙱᑦᑐᑦ ᐊᓯᖏᓪᓗ.

•	 ᓄᖑᓴᕈᓐᓇᖅᑐᓂᒃ ᐃᕐᒥᐅᑎᓂᒃ ᐊᑐᖃᑦᑕᕐᓗᓯ ᐱᔭᕆᐊᖃᕈᑉᓯ ᐊᒻᒪᓗ ᐃᕐᒥᐅᑎᓂᒃ 
ᐊᑐᖅᑕᐅᓂᒐᓱᖃᑦᑕᕐᓗᓯ ᐱᔪᓐᓇᕐᓂᓗᒃᑖᒃᑯᑦ.

ᒥᕐᖑᐃᓯᕐᕕᒃ ᒪᓕᒐᑦ

ᐊᕙᑎᑉᑎᓐᓂᒃ ᐊᑐᓗᐊᖅᑕᐃᓕᒪᔾᔪᑏᑦ

ᐳᓚᕋᖃᑕᐅᓂᐊᕐᓗᓂ ᓇᒃᓴᕆᐊᓖᑦ

ᖃᐅᔨᒋᐊᕐᕕᒃᓴᑦ ᑐᑭᓯᒋᐊᕈᑎᒃᓴᑦ
ᖃᐅᔨᒋᐊᕐᕕᒋᓗᒋᑦ ᐅᒃᑯᓯᒃᓴᓕᒃ 
ᒥᕐᖑᐃᓯᕐᕕᒃ ᑲᓇᑕᒥ ᓴᓇᔩᑦ ᐅᕝᕙᓘᓐᓃᑦ 
ᐃᑭᐊᖅᑭᕕᒃᑯᑦ: 
www.parks.canada.ca/
ukkusiksalik

ᓇᐅᔮᑦ ᑎᑎᕋᕐᕕᖓ
ᐅᖃᓘᑖ: (867) 462-4500
ᐃᕐᖐᓈᖅᑕᐅᑦ: nunavut.info@pc.gc.ca

ᐊᐅᓪᓚᕐᓂᐊᕐᓃᑦ ᐋᖅᑭᖅᑳᕐᓇᒍ 
•	 ᐅᖃᓕᒫᕐᓗᒍ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᑲᓇᑕᒥ ᐳᓚᕋᕐᓂᐊᕐᓗᓂ ᑐᑭᓯᒋᐊᕈᑎᒃᓴᑦ (ᑖᒻᓇ 

ᐅᖃᓕᒫᒐᖅ).

•	 ᐅᖃᓕᒫᕐᓗᒍ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᓇᓄᖃᕐᕕᐅᔪᒥ ᐅᖃᓕᒫᒐᕋᓛᖅ.

•	 ᖃᐅᔨᒋᐊᕐᕕᒋᓗᒋᑦ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ ᑲᓇᑕᒥ ᓴᓇᔩᑦ ᐃᒪᓐᓇᐃᑦᑐᓐᓇᖁᑉᓗᑎᑦ:

•	 ᐊᐱᖅᓱᖃᑦᑕᕐᓗᑎᑦ ᐳᓚᕋᕈᒫᕐᓂᕐᒧᑦ ᐊᐱᖅᑯᑎᓂᒃ ᑭᐅᔭᐅᓚᐅᙱᑦᑐᓂᒃ ᐅᖃᓕᒫᖅᑎᓪᓗᑎᑦ;
•	 ᐅᖃᖃᑎᖃᕐᓗᑎᑦ ᓇᐅᒃᑰᕐᕕᒃᓴᖅᐱᑦ ᒥᒃᓵᓄᑦ; ᐊᒻᒪᓗ
•	 ᐋᖅᑭᒃᓯᓗᑎᑦ ᐃᓕᓐᓂᐊᖅᑎᑕᐅᔪᒫᕐᓂᕐᒧᑦ ᐊᒻᒪᓗ ᐊᑎᓕᐅᖃᑕᐅᔭᕆᐊᖃᕈᒫᕐᓂᕐᓄᑦ.  

ᑕᒪᓐᓇ ᑲᒪᒋᔭᐅᓇᔭᖅᑐᖅ ᒪᕐᕉᖕᓂᒃ ᐱᓇᓱᐊᕈᓯᕐᓂᒃ, ᐱᕕᒃᓴᖃᑦᑎᐊᕆᐊᕐᓂᐊᖅᐳᑎᑦ 
ᓄᓇᓕᒃ ᕿᒪᒋᐊᖅᑳᕐᓇᒍ ᑲᓇᑕᒥ ᒥᕐᖑᐃᓯᕐᕕᓕᐊᕐᓂᐊᕐᓗᑎᑦ 
ᐃᓕᓐᓂᐊᖅᑎᑕᐅᔭᕆᐊᖃᕋᕕᑦ ᐊᒻᒪᓗ ᐃᖅᑲᐅᒪᒋᐊᕐᓗᑎᑦ ᑎᖕᒥᓲᒃᑰᕐᓂᕆᔪᒫᖅᑕᕐᓂᒃ ᓯᓚᓗ 
ᐱᔾᔪᑎᒋᑉᓗᒍ ᑭᖑᕙᖅᓯᒪᖃᑦᑕᕐᓂᖏᓐᓄᑦ ᑕᐃᒪᐃᒐᔪᖕᓇᕐᒪᑦ ᐅᑭᐅᖅᑕᖅᑐᒥ.

•	 ᖃᐅᔨᒋᐊᕐᓗᑎᑦ ᐊᓯᖏᓐᓂᒃ ᐱᔪᓐᓇᐅᑎᑖᕈᑎᒋᔭᕆᐊᖃᖅᑕᕐᓂᒃ ᓲᕐᓗ: ᑎᖕᒥᓲᖅ 
ᒥᑦᑐᓐᓇᖁᑉᓗᒍ ᐱᔪᓐᓇᐅᑎ, ᐱᕈᔭᖃᕈᓐᓇᕐᓂᕐᒧᑦ ᐅᕝᕙᓘᓐᓃᑦ ᓄᓇᒦᖦᖢᓂ ᐱᔪᓐᓇᐅᑎᑦ, 
ᐅᐊᔪᓕᐅᕆᔪᓐᓇᕐᓂᕐᒧᑦ ᐅᕝᕙᓘᓐᓃᑦ ᐊᔾᔨᓕᐅᕆᔪᓐᓇᕐᓂᕐᒧᑦ ᐱᔪᓐᓇᐅᑎᑦ, ᑎᖕᒥᓲᙳᐊᕐᒥᒃ 
ᖃᖓᑕᔪᓐᓇᖅᑐᒥᒃ ᐊᑐᕈᓐᓇᕐᓂᕐᒧᑦ ᐱᔪᓐᓇᐅᑎ, ᐅᕝᕙᓘᓐᓃᑦ ᓇᒃᓴᕐᓂᕐᒧᑦ ᐸᙵᐃᖅᓯᒪᔪᒥᒃ 
ᖃᕐᔪᖃᙱᑦᑐᒥᒃ ᖁᑭᐅᒻᒥᒃ ᐱᔪᓐᓇᐅᑎ.

•	 ᖃᐅᔨᒋᐊᕐᕕᒋᓗᒍ ᓄᓇᒧᙵᐅᔾᔨᔨ ᐅᕝᕙᓘᓐᓃᑦ ᑎᖕᒥᓲᓂᒃ ᓵᐅᑐᑎᑦᑎᔨᒃᑯᑦ ᑲᒻᐸᓂ 
ᓇᒃᓴᖅᑕᐅᔪᓐᓇᖅᑐᑦ ᒥᒃᓵᓄᑦ ᑲᓇᑕᒥ ᒥᕐᖑᐃᓯᕐᕕᖕᒥ ᓄᓇᓕᖕᒧᑦ ᐱᑕᖃᕐᒪᖔᑦ.

•	 ᐋᖅᑭᒃᓯᓯᒪᓗᑎᑦ ᓇᓄᕐᓂᒃ ᖃᐅᔨᓴᖅᑎᒃᓴᒥᒃ ᒥᐊᓂᖅᓯᔨᐅᓇᔭᖅᑐᒥᒃ ᐃᓕᑉᓯᓐᓂᒃ.  
ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᐳᓚᕋᖁᔨᓇᔭᖅᑐᑦ ᐅᒃᑯᓯᒃᓴᓕᒃ ᐱᖃᑎᖃᕐᓗᓯ 
ᓚᐃᓴᓐᓯᓕᖕᒥᒃ ᓄᓇᒧᙵᐅᔾᔨᔨᒥᒃ ᓇᓄᖃᒃᑲᐅᓂᖓᓄᑦ ᐅᒃᑯᓯᒃᓴᓕᖕᒥ.

•	 ᖃᐅᔨᒋᐊᕐᕕᒋᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔪᓐᓇᐅᑎᑖᕈᒪᓂᕐᒧᑦ 
ᓇᐅᒃᑰᕐᕕᒋᓂᐊᖅᑕᐃᑦ ᐃᓄᐃᑦ ᓄᓇᖁᑎᖓᒎᖅᐸᑦ.

•	 ᐊᔪᙱᓐᓂᕆᔭᑎᑦ, ᐱᓕᕆᐊᕆᖃᑦᑕᖅᓯᒪᓂᑰᔭᑎᑦ, ᖃᐅᔨᒪᓂᕆᔭᑎᑦ ᐊᒻᒪᓗ ᐱᖁᑎᑎᑦ 
ᒪᓕᒍᑎᑦᑎᐊᖅᑎᓪᓗᒋᑦ ᐳᓚᕋᕐᓂᕆᔪᒫᖅᑕᕐᓄᑦ.

•	 ᐳᓚᕋᖃᑎᑎᑦ ᒪᓕᑦᑎᐊᖅᑎᓪᓗᒋᑦ ᑕᒪᐃᓐᓂᒃ ᓄᓇᕗᑦ ᒐᕙᒪᒃᑯᖏᑦᑕ 
ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᒪᓕᒐᖏᓐᓂᒃ ᓄᓇᕗᒦᑎᓪᓗᓯ. 

ᐃᖅᑲᐅᒪᒋᑦ ᐳᓚᕌᓂᒃᑯᕕᑦ ᐊᑎᓕᐅᖅᑕᐅᓯᒪᓃᑦ ᐲᖅᑕᐅᔭᕆᐊᖃᕐᓂᐊᕐᒪᑦ ! 24 ᐃᑲᕐᕋᑦ ᐃᓗᐊᓂ ᑲᓇᑕᒥ 
ᒥᕐᖑᐃᓯᕐᕕᖕᒥ ᐊᓂᓯᒪᓕᖅᑎᓪᓗᑎᑦ, ᐅᐸᒍᑎᓗᑎᑦ ᐅᕝᕙᓘᓐᓃᑦ ᐅᖃᓗᒡᓗᑎᑦ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ 

ᑎᑎᕋᕐᕕᖓᓄᑦ ᖃᐅᓱᐃᑦᑐᕐᒥ ᐅᕝᕙᓘᓐᓃᑦ ᐃᖃᓗᖕᓂ ᐊᑎᓕᐅᖅᑕᐅᓯᒪᔪᓐᓃᕈᑎᒃᑯᑦ.

ᑲᓇᑕᒥ ᒥᕐᖑᐃᓯᕐᕕᒃᑯᓐᓄᑦ 
ᐊᑎᓕᐅᕐᕕᒋᓂᐊᖅᑕᕋ 
ᐃᓕᓐᓂᐊᖅᑎᑕᐅᓂᐊᕐᓂᕋᓗ 
ᐃᒪᓐᓇᐃᑦᑐᖅ: 

ᐅᑉᓗᖅ: _______________________

 
ᐃᑲᕐᕋᖅ: ______________________

 
ᓇᓂ: _________________________


